
ªЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ 
“ШАР¯ ТАРОНАЛАРИ” ªН УЧИНЧИ ХАЛ¯АРО МУСИ¯А ФЕСТИВАЛИНИНГ ОЧИЛИШ МАРОСИМИДАГИ НУТ¯И

“ШАР¯ ТАРОНАЛАРИ” – ТИНЧЛИК ВА ²АМЖИ²АТЛИК ЭЛЧИСИ

Давоми 3-бетда Давоми 2-бетда

Давоми 2-бетда

Янги таҳрирдаги Ўзбекистон Рес
публикаси Конституцияси, “Ўзбекис
тон — 2030” стратегия си ҳамда 2021
2025 йилларда фуқаролик жамия
тини ривожлантириш концепцияси 
ижросини таъминлаш, фуқаролик жа-
мияти институтларини давлат томони-
дан қўллаб-қувватлашнинг шаффоф ва 
соғлом рақобат тамойилига асосланган 
тизимини, шунингдек, ижтимоий фой-
дали дастурлар самарадорлигини оши-
риш учун қўшимча шарт-шароитлар 
яратиш мақсадида:

1. Қуйидагилар фуқаролик жамия-
ти институтларини давлат томони
дан қўллабқувватлашнинг асосий 
йўналишлари этиб белгилансин:

Ўзбекистон Республикаси Президентининг
ф а Р м о н и

ФУ¯АРОЛИК ЖАМИЯТИ 
ИНСТИТУТЛАРИНИ ДАВЛАТ ТОМОНИДАН 
¯ªЛЛАБ-¯УВВАТЛАШ ТИЗИМИНИ ЯНАДА 
ТАКОМИЛЛАШТИРИШ ЧОРА-ТАДБИРЛАРИ 

Тª¡РИСИДА
давлат ва жамият ҳаётида фуқаролик 

жамия ти институтлари фаоллигини 
янада ошириш ҳамда ижтимоий-иқти-
содий, маданий-маънавий ва гуманитар 
соҳаларни ривожлантиришда уларнинг 
 салоҳиятидан тўлақонли фойдаланиш;

жамият манфаатлари ва аҳолининг 
ҳақиқий эҳтиёжларини кўзлаган, жойлар-
да сақланиб қолаётган долзарб муаммо-
ларни ҳал этишга қаратилган ташаббус
ларни рўёбга чиқаришга кўмаклашиш;

давлат органлари ва фуқаролик 
жамия ти институтлари ўртасида ўзаро 
манфаатли ижтимоий шерикликни 
янада ривожлантириш;

Ўзбекистон Республикаси Президентининг
ф а Р м о н и

ªЗБЕКИСТОН РЕСПУБЛИКАСИ ДАВЛАТ 
МУСТА¯ИЛЛИГИНИНГ ªТТИЗ УЧ ЙИЛЛИГИ 

МУНОСАБАТИ БИЛАН ²АРБИЙ ХИЗМАТЧИЛАР 
ВА ²У¯У¯НИ МУ²ОФАЗА ¯ИЛИШ ОРГАНЛАРИ 

ХОДИМЛАРИДАН БИР ГУРУ²ИНИ МУКОФОТЛАШ 
Тª¡РИСИДА

Мамлакатимиз Қуролли Кучларининг жанговар 
тайёргарлигини оширишдаги алоҳида хизматлари, 
миллий манфаатларимизни ҳимоя қилиш, қонун 
устуворлиги ва тинчликни таъминлаш, барқарор-
лик ва жамоат тартибини мустаҳкамлаш бораси-
даги шарафли бурчини бажариш чоғида мардлик, 
жасорат ва фидойилик кўрсатгани, соҳада юқори 
малакали кадрларни тайёрлаш, ёш авлодни она 
 Ватанга муҳаббат ва садоқат руҳида тарбиялаш йў-
лидаги кўп йиллик самарали меҳнати ҳамда ижти-
моий  ҳаётдаги фаол иштироки учун қуйидагилар 
фахрий унвон, орден ва медаллар билан мукофот-
лансин:

“Ўзбекистон Республикасида 
хизмат кўрсатган қурувчи” 

фахрий унвони билан
Мансуров Бахтияр Муминович — Ўзбекис-

тон Республикаси Давлат хавфсизлик хизмати 
 Чегара қўшинлари ҳарбий хизматчиси

I даражали “Шоншараф” ордени билан
Бобожонов Пўлат Раззақович — Ўзбекистон 

Республикаси ички ишлар вазири

Самарқанд шаҳрида 26 август куни “Шарқ тароналари” ХIII халқаро мусиқа фестивали бошланди.

Эзгу қадриятларимизга мувофиқ, 
аввало Имом Бухорий мақбараси зиё-
рат қилинди. Қуръон тиловат этилиб, 
дуо ўқилди.

— Мамлакатимиз мустақиллиги-
нинг 33 йиллик байрами арафасида 
турибмиз. Илоҳим, мустақиллиги-
миз бардавом бўлсин, юртимизга кўз 
тегмасин. Халқимизни рози қилиш 
бўйича ишларимизга Аллоҳнинг ўзи 
мададкор бўлсин. Бу мажмуани қу-
ришдан мақсадимиз ҳам Имом Бу-
хорий бобомизнинг қадрини янада 
кўтариш, жаҳонга баралла айтишга 
асос яратиш. Бундай хайрли ишла-
римиз кўп бўлсин, — деди Шавкат 
Мирзиёев.

Маълумки, Президентимиз ташаб-
буси билан Имом Бухорий мажмуаси 
янгидан барпо этилмоқда. Мақбара 
майдони 600 квадрат метр, баланд-
лиги 28 метр этиб кенгайтирилган.  
10 минг кишига мўлжалланган масжид 
бунёд этилган. Мажмуанинг тўрт бур-
чагидаги 75 метрлик миноралар унга 
улуғворлик бағишлаган. Бугунги кун-
да қурилиш ва муҳандислик ишла-
ри битказилиб, пардозлаш босқичи 

Шарқ гавҳари, ер юзининг сайқали 
 Самарқанд байрамлар оғушида.  Ватани миз 
мустақиллигининг 33 йиллиги ва “Шарқ 
тароналари” халқаро мусиқа фестивалига 
кўрилган тайёргарлик шаҳарга янада файз 
ва чирой бахш этган. Кўча ва хиёбонлар, 

майдонларда экилган турли туман гуллар, 
йўллар четидаги ранго ранг байроқлар ки-
шига завқ беради. Сўлим боғ ва хиёбонлар 
таровати ўзгача.

Буюк ипак йўлининг чорраҳасида жой-
лашган, Ғарб ва Шарқни боғлайдиган  

Самарқанд азалдан наинки савдо-сотиқ ва 
иқтисодий муносабатлар, балки маърифат 
маркази ҳам бўлган. Шунинг учун ҳам ҳам-
ма давр ва замонларда одамлар Самарқандга 
талпинган, унинг гўзаллигидан, илм-маъри-
фатидан баҳраманд бўлишни истаган.

Президентимиз Шавкат Мирзиёевнинг 
бу муаззам шаҳарга меҳри, юксак эътибори 
туфайли Самарқанд бугун Янги Ўзбекис-
тоннинг туризм дарвозасига айланмоқда 
ва бу қадимий кент жаҳон туризм бизнеси 
марказлари қаторига қўшилмоқда. Халқаро 

дипломатияда эса “Самарқанд руҳи” де-
ган тушунча пайдо бўлди ва бу давлатлар, 
халқлар ўртасидаги дўстлик, бағрикенглик, 
аҳилликни ифода этмоқда.

“Шарқ тароналари” халқаро мусиқа 
фес тивали эса ана шу руҳ, эзгу мақсадлар-

ни ифода этиши билан бугун Самарқанд-
гагина хос қадрият даражасига кўтарил-
ди ва қисқа танаффусдан сўнг яна азим 
шаҳарга қайтди.

Ассалому алайкум, муҳтарам меҳмон-
лар!

Қадрли ватандошлар!
Ҳурматли хонимлар ва жаноблар!
Бугунги шукуҳли оқшомда сизлар би-

лан серқуёш Ўзбекистонда, Ватанимиз-
нинг бебаҳо гавҳари бўлмиш азим Са-
марқанд шаҳрида кўришиб турганимдан 
бахтиёрман.

Авваламбор, ЮНЕСКО шафелигида 
ўтказилаётган “Шарқ тароналари” халқа-
ро мусиқа фестивалига ташриф буюрган 
сиз, муҳтарам санъат намояндаларига, ну-
фузли фахрий меҳмонларимизга, хорижий 
давлатларнинг элчилари ва халқаро таш-
килотлар вакилларига, оммавий ахборот 
воситалари ходимларига чуқур миннат-
дорчилик изҳор этаман.

Барчангизга самимий ҳурмат-эҳти-
ромимни билдириб, бутун Ўзбекистон 
халқининг саломи ва эзгу тилакларини ет-
казишга ижозат бергайсиз.

Муҳтарам фестиваль иштирокчилари!
Пандемия туфайли юзага келган беш 

йиллик танаффусдан сўнг ўтаётган “Шарқ 
тароналари” фестивалини санъаткорлар 
ҳам, мухлислар ҳам бирдек соғинган, де-
сам, ҳақиқатни айтган бўламан. Шу боис, 
бугунги санъат байрами барчамизни янги-
ча руҳ ва шукуҳ билан ўзига чорламоқда.

Мамлакатимизда ўн учинчи бор ўт-
казилаётган ушбу анжуман гарчи “Шарқ 
тароналари” деб аталса-да, бугунги кунда 
у моҳият эътиборига кўра, “Жаҳон тарона-
лари” фестивалига айланганига барчамиз 
гувоҳмиз.

Бу ҳақиқатни биринчи фестивалда 31 та 
мамлакат вакиллари қатнашган бўлса, бу 
йил барча қитъалардаги 80 га яқин давлат-
дан 400 нафардан зиёд санъаткор ва олим-
лар иштирок этаётгани ҳам тасдиқлайди.

Ўтган давр мобайнида Самарқанднинг 
юлдузли осмони остида қанчадан-қанча 
сеҳрли наволар, ҳаётбахш оҳанглар янг-
ради. Кўҳна Шарқ бағрида туғилган му-
сиқий қадриятлар анжуманимиз туфайли 
халқаро миқёсда кенг эътибор ва эъти-
роф қозонди. Фестиваль ўнлаб  маҳоратли 

 хонанда ва созандаларни, истеъдодли 
ёшларни кашф этди, уларнинг парвозига 
қанот, ижодига куч ва илҳом бағишлади.

Қадрли дўстлар!
Дунёдаги жамики халқлар қатори ўзбек 

эли ҳам тинчлик ва осойишталикни юк-
сак қадрлайдиган, оқкўнгил ва бағрикенг 
халқдир. Янги Ўзбекистон ташқи сиёсати-
нинг туб моҳиятини ҳам турли давлатлар 
билан тинчлик ва ҳамкорлик, дўстона му-
носабатларни ривожлантириш тамойили 
ташкил этади.

Шу маънода, юртимизда “Шарқ таро-
налари” анжумани билан бирга, халқаро 
мақом санъати, бахшичилик санъати, ҳу-
нармандчилик фестиваллари, фольклор 
ва рақс санъати бўйича “Буюк ипак йўли”, 
“Лазги” халқаро фестиваллари, Тошкент 
халқаро кинофестивали сингари йирик 
маданий тадбирлар мунтазам ўтказиб ке-
линмоқда. Улар, таъбир жоиз бўлса, Ўз
бекистоннинг жаҳон аҳлини тинчлик 
тотувликка, қардошлик ва аҳилликка 
чақирадиган эзгу даъватидир.

Бундай чорлов ҳозирги вақтда ғоят 
муҳим аҳамиятга эга. Чунки бугун кўз 
ўнгимизда дунёнинг бутунлай янги, беқа-
рор, хавотирли геосиёсий ва геоиқтисо-
дий архитектураси шаклланмоқда. Турли 
мамлакатлар ўртасида низо ва адоватлар, 
қарама-қаршилик, ишончсизлик муҳити 
кучаймоқда. Жамиятлар ичида маънавий 
таназзул илдиз отмоқда. Нотинч ва таҳли-
кали замонда азалий қадриятларни, ода-
мийлик қиёфасини сақлаб қолиш тобора 
мушкул бўлиб бормоқда.

Мана шундай мураккаб вазиятда 
илоҳий сарчашмалардан қувват олиб, 
вақт ва макон чегаралари оша гума
нистик идеалларни тараннум этадиган 
асл санъат, мусиқа ва адабиёт халоскор 
куч бўлиб майдонга чиқиши зарур.

Бугун биз танлаган йўл келажагимиз 
ва тақдиримизни белгилайди. Бу кўҳна 
дунё тинчлик ва дўстлик билан яшнайди, 
яшаради. Инсонлар, халқлар ва давлатлар 
ўртасидаги ҳамжиҳатликни эса, биринчи 
навбатда, сизлар каби эзгу ниятли ижод-

корлар, сизларнинг ҳамфикр ва бирдамли-
гингиз, адабий-маданий ҳамкорлик мус-
таҳкамлайди.

Азиз дўстлар!
Мана шу муҳташам майдонда мағрур 

ҳилпираб турган байроқларга қаранг! 
Қайси мамлакат, қайси халқ тимсолларини 
кўрмайсиз бу ерда! Улар ифода этадиган 
ранглар жилоси ва гармонияси, фестивал-
да янграйдиган куй ва қўшиқлар барчамиз-
нинг кўнглимиздаги олижаноб орзу-инти-
лишлар билан уйғун ва ҳамоҳангдир. Шу 
ҳолатнинг ўзи ҳам инсониятнинг асли ва 
насли бир эканидан далолат бермайдими?

Мана шундай эзгу ва улуғ мақсадларни 
ўз ҳаётининг мазмуни деб билган сиз, азиз-
ларни — етти иқлимдан келган тинчлик ва 
дўстлик элчиларини бугун меҳмондўст ва 
маърифатли Самарқанд аҳли, бутун Ўзбе-
кистон халқи бағрини очиб қарши олмоқда.

Бизнинг халқимиз азал-азалдан санъат-
га меҳр ва ихлос қўйиб яшайди, мусиқани 
инсон руҳининг илоҳий қуввати деб била-
ди. Буюк Шарқ мутафаккирлари мусиқа 

илми ва тарихи, мақом санъати, чолғу соз-
лари ҳақида ажойиб асарлар яратганлар. 
Биз барчамиз мана шундай ўлмас маданий 
мероснинг ворисларимиз. Бинобарин, бу 
улкан меросни биргаликда ўрганиш ва 
кенг тарғиб этиш, уни келгуси авлодлар-
га безавол етказиш олдимизда турган энг 
муҳим вазифадир.

Шу маънода, бетакрор Самарқанд за-
минида дунёнинг таниқли илм-фан ва 
маданият арбоблари иштирокида мамла-
катимизнинг маданий меросини ўрганиш, 
сақлаш ва оммалаштириш бўйича куни 
кеча ўтказилган навбатдаги халқаро илмий 
конгресс муҳим амалий қадам бўлди.

Ушбу анжуманда мамлакатимиз ма-
даний-гуманитар ҳаётида ўзига хос ме-
галойиҳа бўлган Ўзбекистондаги Ислом 
цивилизацияси маркази фаолиятини тако-
миллаштириш бўйича янги ғоя ва ташаб-
буслар, қимматли таклиф ва тавсия лар 
билдирилгани бизни албатта мамнун 
 этади.

ИМОМ БУХОРИЙ МАЖМУАСИ 
БУЮК МАЪНАВИЙ УСТУН БªЛАДИ

Президент Шавкат Мирзиёев 26 август куни 
Самарқандга ташриф буюрди.

 бошланган. Бунда миллий анъаналар 
ва иссиқ рангларга алоҳида эътибор 
берилган.

Давлатимиз раҳбари ушбу қурилиш 
ва пардозлаш ишлари билан танишди. 
Энди мажмуада замонавий, хавфсиз 
бошқарувни жорий этиш зарурлигини 
таъкидлади.

— Бу мажмуа буюк маънавий устун 
бўлиши керак, — деди Президент.

Мутасаддиларга барча туман ва 
шаҳарлардаги табаррук зиёратгоҳлар-
ни тиклаш, уларнинг тарихи ва маз-
мунини тўғри талқин қилиб етказиш 
бўйича кўрсатмалар берилди.

Мажмуада, шунингдек, музей, нақ-
шинкор айвонлар, маъмурият ва хиз-
мат кўрсатиш бинолари қурилмоқда. 
Давлатимиз раҳбари бўлажак музейни 
ҳам кўздан кечирди.

Самарқандга ташрифи чоғида дав-
латимиз раҳбари Ҳазрати Ҳизр мажму-
асида ҳам бўлиб, мамлакатимизнинг 
Биринчи Президенти Ислом Каримов 
мақбарасига гул қўйди.

Қуръон оятлари тиловат этилиб, 
дуо ўқилди.

ЎзА 

Юртимизда маданият, санъат ривожи бир неча минг йиллик тарихга 
бориб тақалади ва бугунги мусиқа анжуманлари, фестиваль ва 
тадбирлар ана шу азалий томирлардан озиқланади, куч олади.

Ўзбекистон Республикаси Президентининг
ф а Р м о н и

ªЗБЕКИСТОН РЕСПУБЛИКАСИ ДАВЛАТ МУСТА¯ИЛЛИГИНИНГ ªТТИЗ УЧ ЙИЛЛИГИ 
МУНОСАБАТИ БИЛАН ²АРБИЙ ХИЗМАТЧИЛАР ВА ²У¯У¯НИ МУ²ОФАЗА ¯ИЛИШ ОРГАНЛАРИ 

ХОДИМЛАРИДАН БИР ГУРУ²ИНИ МУКОФОТЛАШ Тª¡РИСИДА

“Мардлик” ордени билан
Аликариев Муродилла Сайдуллае

вич — Тошкент шаҳар Ички ишлар бош 
бошқармаси бошлиғининг жамоат тарти-
бини сақлаш бўйича ўринбосари

Хушбақов Миршароф Нуралиевич —  
Ўзбекистон Республикаси Давлат хавф-
сизлик хизмати Чегара қўшинлари ҳарбий 
хизматчиси

Шарипов Исмоил Махамадзкирович  
— Ўзбекистон Республикаси Фавқулодда 
вазиятлар вазирлиги Республика қутқарув 
маркази бошлиғи

“Дўстлик” ордени билан

Исламов Бахтияр Джахангирович  — 
Ўзбекистон Республикаси Олий судининг 
раиси

Лим Михаил Александрович — Қо-
рақалпоғистон Республикаси Ички ишлар 
вазирлиги ҳарбий сафарбарлик бўлими 
муҳим топшириқлар бўйича инспектори

Мавлонов Акмалхужа Юсупович 
—  Ўзбекистон Республикаси Иқтисодиёт 
ва молия вазирлиги ҳузуридаги Божхона 
 қўмитаси раиси

“Жасорат” медали билан

Алимбаев Марат Толипжонович — 
Ўзбекистон Республикаси Фавқулодда вази-
ятлар вазирлиги Республика қутқарув мар-
кази отряд катта йўриқчи-қутқарувчиси

Алимов Шерзод Рахматуллаевич — 
Ўзбекистон Республикаси Фавқулодда 

вазиятлар вазирлиги Республика қутқа-
рув маркази отряд катта уста-қутқарув-
чиси

Атанаев Ёдгорбек Оматжонович — 
Ўзбекистон Республикаси Мудофаа вазир-
лиги бош сержанти ёрдамчиси

Зикиров Жамолиддин Тохиржо нович 
— Тошкент вилояти Ички ишлар бош 
бош қармаси отряд командирининг ўрин-
босари

Мирзаматов Ҳусниддин Туланбоевич 
— Ўзбекистон Республикаси Мудофаа ва-
зирлиги марказ катта йўриқчиси

Мўминов Хуршид Тошмуротович 
— Ўзбекистон Республикаси Бош проку-
ратураси ҳузуридаги Иқтисодий жиноят-
ларга қарши курашиш департаментининг 
Сурхондарё вилояти бошқармаси бошлиғи 
ўринбосари

Нурбоев Искандар Мухидинович — 
Ўзбекистон Республикаси Миллий гвар-
дияси ҳарбий қисм гуруҳ мутахассиси

Примов Элбек Уктамович (марҳум) —  
Қашқадарё вилояти Кўкдала тумани ички 
ишлар бўлими йўл-патруль хизмати катта 
инспектори

Таиров Руслан Каримович — Ўз-
бекистон Республикаси Ички ишлар ва-
зирлигининг Самарқанд вилояти бўйича 
портлаш хавфи бўлган предметларни за-
рарсизлантириш махсус отряди бош мута-
хассиси

Турдибекова Ситора Шавкат қизи  —  
Ўзбекистон Республикаси Мудофаа вазир-
лиги Олий спорт натижаларини ривож-
лантириш маркази спорт бўлими йўриқ-
чи-спортчиси

Хабибуллаев Ҳикматилло Ҳамидул
ло ўғли — Ўзбекистон Республикаси Дав-
лат хавфсизлик хизмати Чегара қўшинла-
ри ҳарбий хизматчиси

Шонусратов Хасан Шотуйғунович —  
Ўзбекистон Республикаси Фавқулодда ва-
зиятлар вазирлиги Республика қутқарув 
маркази отряд командири

“Содиқ хизматлари учун” 
медали билан 

Абдигапиров Абдимутал Абдикари
мович — Ўзбекистон Республикаси Му-
дофаа вазирлиги Ахборот-коммуникация 
тeхнологиялари ва алоқа ҳарбий институ-
ти кафедра профессори

Абдуллаев Искандар Абдулбоқиевич  
— Андижон вилояти Божхона бошқарма-
си бўлим бошлиғи

Абдураҳмонов Яхё Абдуғаниевич — 
Юнусобод тумани прокурори

Айтниязов Парахат — Қорақалпоғис-
тон Республикаси Конституциявий назо-
рат қўмитаси раиси

Гончаров Алексей Сергеевич — Тош-
кент шаҳар Ички ишлар бош бошқарма-
си кинология бўлинмаси кичик инспек-
тор-кинологи

Гофуров Абдуманноб Абдуллажоно
вич — Ўзбекистон Республикаси Миллий 
гвардияси ҳарбий қисм гуруҳ мутахассиси

Гулямов Элдар Истамович — Ўзбе-
кистон Республикаси Ички ишлар вазир-
лиги Транспорт ва туризм объектларида 
хавфсизликни таъминлаш департаменти 
батальон командири

Душаев Анваржон Худойбердиевич —  
Сирдарё вилояти Ховос тумани ички 
ишлар бўлими профилактика инспектори

Ибрагимов Исматжон Нигматжоно
вич — Самарқанд шаҳар бўйича Ички 
ишлар органлари фаолиятини муво-
фиқлаштириш бошқармаси бошлиғи

Мухаммадиев Нуъмон Усмонович —  
Тошкент шаҳар Адлия бошқармаси 
 бошлиғи

Насиров Джумабай Джурабаевич — 
Ўзбекистон Республикаси Мудофаа вазир-
лиги ҳузуридаги “Ғалаба боғи” ёдгорлик 
мажмуаси “Шон-шараф” музейи бўлим 
бош мутахассиси

Незаметдинова Дилдора Абдумали
ковна — Тошкент вилояти Божхона бош-
қармаси “Ғишткўприк” чегара божхона 
пости катта инспектори

Норқабилов Худойберди Раббимович 
— Навоий шаҳар прокурори

Парпиева Гулнора Ахатовна — Ўз-
бекистон Республикаси Олий судининг 
судьяси

Раҳимов Нодирбек Муйидинович — 
Қашқадарё вилояти Қамаши тумани ички 
ишлар бўлими бошлиғи

Рустамов Жасурбек Илхомович — 
Бухоро вилояти Ғиждувон тумани ички 
ишлар бошқармаси бошлиғининг ўринбо-
сари — тергов бўлими бош лиғи

Фазилов Жахангиржон Тулқинович —  
Фарғона вилояти прокуратураси бўлим 
бошлиғи

Худойқулов Зокир Нормуродович —  
Тошкент шаҳар Тошкент туманлараро 
иқтисодий судининг раиси

Эргашев Илхом Абдумуталифович —  
Фарғона вилояти Ички ишлар бошқарма-
си Жамоат тартибини сақлаш бошқармаси 
бошлиғи

Эшанжанов Сайдуллохон Низомович 
— Наманган вилояти Давлатобод тумани 
ички ишлар бўлими пат руль-пост хизмати 
отряди бўлинма командири

Юсупов Саъдулло Насруллоевич — 
Самарқанд вилояти прокуратураси бўлим 
катта прокурори

“Соғлом турмуш” 
медали билан

Юсупов Умарбек Худайберганович —  
Ўзбекистон Республикаси Миллий гвар-
дияси Тиббиёт бошқармаси бошлиғи

“Шуҳрат” медали билан

Агзамходжаев Искандар Ялкино
вич — Ўзбекистон Республикаси Иқти-
содиёт ва молия вазирлиги ҳузуридаги 
Божхона қўмитаси “Тошкент-АЭРО” 
ихтисослаштирилган божхона ком-
плекси бош лиғининг биринчи ўринбо-
сари

Давидова Регина Левоновна — Ўз-
бекистон Республикаси Адлия вазирлиги 
бошқарма бошлиғи

Каримов Ғолиб Толибоевич — Жиз-
зах вилояти Шароф Рашидов тумани ички 
ишлар бошқармаси профилактика катта 
инспектори

Қодиров Сирожиддин Надирхано
вич — Сурхондарё вилояти Ички ишлар 
бошқармаси патруль-пост хизмати отряди 
бўлинма командири

Қурбонов Қувондиқ Каримович — 
Хоразм вилояти Тупроққалъа тумани ички 
ишлар бўлими катта тезкор вакили

Маматов Гайратжон Тухтамуродо
вич — Ўзбекистон Республикаси Мил-
лий гвардияси ҳарбий қисм гуруҳ мута-
хассиси

Махмудов Алишер Абдусалимович —  
Ўзбекистон Республикаси Бош прокурату-
раси бошқарма бошлиғи

Рузимуродов Вохиджон Асатуллае
вич — Навоий вилояти Навбаҳор тумани 
ички ишлар бўлими бошлиғининг ўрин-
босари — жамоат хавфсизлиги хизмати 
бош лиғи

Ускенбаев Тимур Аристанбекович —  
Ўзбекистон Республикаси Фавқулодда ва-
зиятлар вазирлиги Республика қутқарув 
маркази отряд катта уста-қутқарувчиси

Хусанов Юсубжон Тухтасинович — 
Ўзбекистон Республикаси Миллий гвар-
дияси Қўриқлаш бошқармаси қўриқлаш 
бўлими сафдор ходими

Ҳусенов Жалолиддин Фарходович —  
Бухоро вилояти маъмурий судининг  судьяси

Чўллиев Жобир Авлиёқулович — Ўз-
бекистон Республикаси Миллий гвардия-
си ҳарбий қисм гуруҳ командири

Шербеков Хуршид Ташпулатович — 
Ўзбекистон Республикаси Миллий гвар-
дияси Қўриқлаш бошқармаси қўриқлаш 
бўлими сафдор ходими

Эргашева Барно Шокиржановна — 
Ўзбекистон Республикаси Бош прокура-
тураси ҳузуридаги Мажбурий ижро бюро-
сининг Тошкент вилояти Оққўрғон тумани 
бўлими давлат ижрочиси

Юсупов Улугбек Мирталибович — 
Ўзбекистон Республикаси Адлия вазир-
лиги ҳузуридаги “Ўзархив” агентлиги 
 директори

Ўзбекистон Республикаси 
         Президенти                               Ш. МИРЗИЁЕВ

Тошкент шаҳри,
2024 йил 24 август

“ШАР¯ ТАРОНАЛАРИ” – ТИНЧЛИК ВА ²АМЖИ²АТЛИК ЭЛЧИСИ
Дунёда санъат ва маданият йўналишида кўплаб фес-

тиваллар, танловлар ўтказилса-да уларнинг аксарияти 
маълум вақтдан кейин тўхтаб қолиши, унутилиб кетиши 
мумкин. Лекин “Шарқ тароналари” халқаро мусиқа фес-
тивали ҳақида бундай дейиш нотўғри бўлади. Ташкил 
этилганига 27 йилдан ошаётган ва шу пайтгача ўн икки 
марта ўтказилган санъат фестивали жаҳон аҳлининг ўза-
ро маданий мулоқотга бўлган ҳаётий эҳтиёжини рўёбга 
чиқарувчи восита бўлиб хизмат қилмоқда. Бугунги му-
раккаб даврда инсонларни тинчлик, ҳамкорликка чор-
ловчи ва буни амалда намоён этувчи эзгулик минбарига 
айланмоқда. Фестиваль ЮНЕСКО ва бошқа нуфузли 
халқаро ташкилотларнинг асосий тадбирлари дастури-
дан ўрин олгани, улар томонидан фаол қўллаб-қувватла-
наётгани ҳам унинг даражаси қанчалик юқорилигидан 
далолат беради.

Президентимиз ташаббуси билан бу йил “Шарқ та-
роналари” XIII халқаро мусиқа фестивалини ўтказишга 
қарор қилинди ва мазкур санъат байрамига ҳар қачонги-
дан ҳам юксак даражада тайёргарлик кўрилди. Дунёнинг 
саксонга яқин давлати вакиллари фестивалда қатнашиш 
истагини билдирди. Шунингдек, нуфузли халқаро таш-
килотлар раҳбарлари, таниқли маданият ва санъат ар-
боблари айни пайтда Самарқандда бўлиб турибди.

26 август, соат 19.00. Регистон майдони нуфузли 
санъат анжуманига тайёр. Мовий гумбазлар ранг-баранг 
чироқлар ёғдусида жилоланади. Майдон томошагоҳи ва 
саҳна атрофидаги гуллар ифори димоққа хуш ёқади. Ам-
фитеатрда “Шарқ тароналари” халқаро мусиқа фести-
валининг очилиш маросимига йиғилган одамлар билан 
тўлган.

Фестиваль иштирокчилари Ўзбекистон Республикаси 
Президенти Шавкат Мирзиёевни қарсаклар билан кутиб 
олади.

Сўз Ўзбекистон Республикаси Президенти Шавкат 
 Мирзиёевга берилади.

Давлатимиз раҳбари “Шарқ тароналари” халқаро му-
сиқа фестивали иштирокчилари ва меҳмонларини қутлар 
экан, мазкур фестивалнинг мазмун-моҳияти, жаҳонда 
тинчлик ва миллатлараро тотувликни таъминлашдаги 
аҳамиятига тўхталди.

— Ўн учинчи бор ўтказилаётган ушбу анжуман гарчи 
“Шарқ тароналари” деб аталса-да, бугунги кунда у моҳи-
ят эътиборига кўра, “Жаҳон тароналари” фестивалига 
айланганига барчамиз гувоҳмиз. Бу ҳақиқатни биринчи 
фестивалда 31 та мамлакат вакиллари қатнашган бўлса, 
бу йил барча қитъалардаги 80 га яқин давлатдан 400 на-
фардан зиёд санъаткор ва олимлар иштирок этаётгани 
ҳам тасдиқлайди, — деди давлатимиз раҳбари. 

Таъкидланганидек, бугунги нотинч ва таҳликали 
замонда азалий қадриятларни, одамийлик қиёфасини 
сақлаб қолиш тобора мушкул бўлиб бормоқда. Мана 
шундай мураккаб вазиятда илоҳий сарчашмалардан қув-
ват олиб, вақт ва макон чегаралари оша гуманистик иде-
алларни тараннум этадиган асл санъат, мусиқа ва адаби-
ёт халоскор куч бўлиб майдонга чиқиши зарур. 

Шу нуқтаи назардан, “Шарқ тароналари”нинг дунё-
вий шуҳрат топиши ва эътироф этилиши бежиз эмас. 

 Бинобарин, юртимизда маданият, санъат ривожи бир 
неча минг йиллик тарихга бориб тақалади ва бугунги 
мусиқа анжуманлари, фестиваль ва тадбирлар ана шу 
азалий томирлардан озиқланади, куч олади.

Давлатимиз раҳбари қайд этганидек, бизнинг халқи-
миз азал-азалдан санъатга меҳр ва ихлос қўйиб яшайди, 
мусиқани инсон руҳининг илоҳий қуввати деб билади. 
Буюк Шарқ мутафаккирлари мусиқа илми ва тарихи, 
мақом санъати, чолғу созлари ҳақида ажойиб асарлар 
яратганлар. Биз барчамиз мана шундай ўлмас маданий 
мероснинг ворисларимиз. 

Абу Наср Форобий “Мусиқа ҳақида катта китоб” аса-
рида товушларнинг вужудга келиши, куйлар уйғунлиги, 
ритм ўлчовлари ва турларини шарҳлаб берган. Абу Али 
ибн Сино “Тиб қонунлари” китобида юрак, асаб касал-
ликларини мусиқа воситасида даволаш яхши самара бе-
ришини таъкидлаган. Комил Хоразмий Хоразм нотасини 
ихтиро қилиб, “Рост” мақомининг дебочасини ушбу но-
тага туширган.

Амир Темур даврида илм-фан ва санъатнинг барча 
соҳалари қатори мусиқа ва қўшиқчилик ҳам юксак дара-
жада ривожланган. Самарқандда турли ўлкалардан кел-
ган созанда ва хонандалар жам бўлган. Мусиқа кечалари 
ўтказилган.

Тарихчи Шарафиддин Али Яздий “Зафарнома” аса-
рида Амир Темур саройида ўтказиладиган мусиқий ан-
жуманлар ҳақида тўхталиб, “Яхши овозли хонандалар 
куйлашни бошлаб, ғазалу нақш айтур эрдилар. Ва турку 
мўғул, хитою араб ва ажамдин ҳар ким ўз расми билан 
нағма айтур эрди”, деб ёзган.

Давлатимиз раҳбари ташаббуси билан ташкил этилган 
ва айни вақтда анъанавий тарзда ўтказилаётган халқаро 
мақом санъати, бахшичилик санъати, ҳунармандчилик 
фестиваллари, фольклор ва рақс санъати бўйича “Буюк 
ипак йўли”,  “Лазги” халқаро фестиваллари, Тошкент 
халқаро кинофестивали сингари йирик маданий тадбир-
лар ҳам қисқа вақтда кенг оммалашди, халқаро майдонда 
эътироф этилмоқда. 

Президентимиз ўз сўзи давомида “Шарқ тарона-
лари” фестивали тарихи ва анъаналарини, Шарқ-
нинг бой ва ранг-баранг мусиқий маданиятига доир 
маълумотларни ўзида мужассам этадиган алоҳида 
энциклопедия ва унинг виртуал шакли — кўп тар-
моқли ахборот платформасини яратишнинг вақти 
келганини таъкидлади. 

Шу билан бирга, юртимизда шаклланган ижобий 
тажрибадан келиб чиққан ҳолда, ушбу анжуманнинг 
кўлами ва жозибасини янада ошириш мақсадида, “Шарқ 
тароналари” фестивалининг халқаро “Дўстлар клуби”ни 
ташкил этиш, шунингдек, фестиваль ғолиб ва соврин-
дорлари иштирокида дунё мамлакатларининг нуфузли 
саҳналарида катта концерт дастурларини намойиш қи-
лиш таклифларини билдирди.

Саҳнада ўзбек миллий куй-қўшиқлари, қардош 
халқлар наволари янграйди. Жаҳон мусиқа ва қўшиқчи-
лик санъати дурдоналари ижро этилади, завқли рақслар 
дилларни жўш урдиради. Томошабинлар бу қўшиқларга 
жўр бўлади, рақсга тушади.

Тил ва таржимон танламас оҳанглар дилларга кириб 
боради. Ҳар бир инсонни, у қайси юрт, қайси миллат, 

қайси дин вакили бўлишидан қатъий назар, санъат орқа-
ли бир-бирига яқинлаштиради, дўстлаштиради.

Фестивалнинг нуфузи ва қамрови йил сайин ошиб 
бормоқда. Кўплаб мамлакатлар, халқаро маданият таш-
килотлари, машҳур санъат намояндалари унда қатнашиш 
истагини билдирмоқда. Айни пайтгача “Шарқ таронала-
ри”да дунёнинг 120 дан ортиқ давлатидан вакиллар қат-
нашган. 

27-29 август кунлари халқаро мусиқа фестивали 
иштирокчиларининг кўрик-танловда чиқишлари намо-
йиш этилади. Уларнинг дастурлари халқаро ҳайъат томо-
нидан профессионал (классик) даражадаги халқ мусиқа-
си ва қўшиқ йўналиши ҳамда замонавий мусиқа ва қўшиқ 
йўналиши бўйича баҳоланади. 30 август куни фес тиваль 
ғолиб ва совриндорларини тақдирлаш маросими ва улар 
иштирокида концерт дастури намойиш этилади.

Фестиваль қатнашчилари Регистон майдонидаги асо-
сий саҳнада танловда иштирок этиш билан бирга Са-
марқанд шаҳри ва Самарқанд, Пайариқ, Оқдарё, Тайлоқ, 
Пастдарғом туманларидаги театрлар, маданият ва исти-
роҳат боғларида концерт дастурларини намойиш этади.

Анъанага кўра, фестиваль доирасида “Шарқ халқлари 
мусиқа маданияти: глобаллашув жараёнларида ижодий 
уйғунлашув тамойиллари” мавзусида халқаро илмий- 
амалий конференция ўтказилади.

Унда мусиқашунос олимлар, илмий-тадқиқот мар-
казлари олимлари, мусиқа йўналишидаги олий таълим 
муассасалари профессор-ўқитувчилари ҳамда тадқиқот-
чилар иштирок этиши кутилмоқда.

Бу йилги конференция аввалгилари сингари ялпи 
мажлисдан иборат бўлиб қолмай, уч шўъбага бўлинган 
ҳолда иш олиб боради. Шўъба мажлислари давомида 
миллий мумтоз наволар, мақом намуналари ва халқимиз-
нинг дурдона асарлари таниқли санъаткорлар томонидан 
жонли ижро этилиб, маҳорат сабоқлари ўтилади. Шу-
нингдек, конференция доирасида илк бор Туркий давлат-
лар ташкилоти қошидаги Турк дунёси санъат ва мусиқа 
университетлари иттифоқининг йиғилишини ўтказиш 
кўзда тутилмоқда. 2022 йилда ташкил этилган мазкур ит-
тифоққа туркий давлатлардаги ўндан ортиқ санъат олий 
таълим муассасалари аъзо ҳисобланади.

Фестиваль доирасида Регистон майдони яқинида-
ги Ўзбекистон Бадиий академияси Самарқанд филиали 
кўргазмалар залида миллий чолғу асбоблари кўргазмаси 
ўтказилади.

Санъат байрами иштирокчилари ва меҳмонлари 
 Самарқанднинг ноёб тарихий обидаларини зиёрат қи-
лиш, тўкин ва фаровон бозорларимизни кўриш, истиқлол 
йилларида амалга оширилган бунёдкорлик ишлари ва 
меҳмондўст халқимиз қадрият, анъаналари билан тани-
шиш имкониятига эга бўлади.

Тантанали маросим юртимиз санъат усталари ва 
ёш ижрочиларининг дилтортар қўшиқлари билан да-
вом этди. Самарқанд осмони узра порлаган мушаклар, 
“Шарқ тароналари” мусиқа фестивали наволари олис- 
олисларда акс садо берди.

Зиёдулла ЖОНИБЕКОВ,
Ғолиб ҲАСАНОВ,

ЎзА махсус мухбирлари

ªЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ 

“ШАР¯ ТАРОНАЛАРИ” ªН УЧИНЧИ 
ХАЛ¯АРО МУСИ¯А ФЕСТИВАЛИНИНГ 
ОЧИЛИШ МАРОСИМИДАГИ НУТ¯И

Айниқса, муқаддас мусулмон ди-
нининг гуманистик моҳиятини очиб 
бериш, ислом аввало эзгулик, тинчлик, 
илм-маърифат ва маданият таълимо-
ти эканини яна бир бор таъкидлаш, 
исломофобия кўринишларига барҳам 
беришга қаратилган саъй-ҳаракатлар 
ниҳоятда долзарбдир.

Фурсатдан фойдаланиб, бугунги 
тантанамизда иштирок этаётган, Ўзбе-
кистоннинг чинакам дўстлари бўлган 
ушбу конгресснинг ҳурматли аъзола-
рига жонажон Ватанимиз, халқимизга 
кўрсатаётган юксак ҳурмат ва эътибор-
лари учун чин қалбдан миннатдорлик 
билдирамиз.

Қадрли дўстлар!
Бугунги кунда “Шарқ тароналари” 

фестивалининг тарихи ва анъаналари-
ни, Шарқнинг бой ва ранг-баранг му-
сиқий маданиятига доир маълумотлар-
ни ўзида мужассам этадиган алоҳида 
энциклопедия ва унинг виртуал шакли 
— кўп тармоқли ахборот платформаси-
ни яратишнинг вақти келди, деб ҳисоб-
лайман.

Мен ушбу қомусни тайёрлашда, 
жаҳоннинг турли музей ва кутубхо-
налари, архив ва фондларида тарқоқ 
ҳолда сақланаётган қимматли маълу-
мотларни тўплаш, уларнинг ягона ба-
засини яратиш ва келажак авлодларга 
етказишдек эзгу ва хайрли ишда бар-
чангиз фаол иштирок этасиз, деб ишо-
наман.

Шу билан бирга, юртимизда шакл-
ланган ижобий тажрибадан келиб 
чиққан ҳолда, ушбу анжуманимизнинг 
кўлами ва жозибасини янада ошириш 
мақсадида “Шарқ тароналари” фести-
валининг халқаро Дўстлар клубини 
ташкил этишни таклиф қиламан.

Маълумки, ҳар бир фестиваль да-
вомида янги-янги мусиқий асарлар 
яратилади, мухлислар қалбидан жой 
оладиган дилбар куй-қўшиқлар ижро 
этилади. Афсуски, мана шундай ноёб 
тароналар кўпинча фақат бир анжу-
ман доирасида янграйди, халқаро 
миқёсда кенг тарғиб қилинмайди. Шу 
боис, фестивалимизнинг барча ғолиб 

ва совриндорлари иштирокида дунё 
мамлакатларининг нуфузли саҳнала-
рида катта-катта концерт дастурла-
рини намойиш этиш таклифини бил-
дирсам, ўйлайманки, сизлар ҳам бу 
фикрни қўллаб-қувватлайсизлар.

Муҳтарам анжуман қатнашчилари!
“Шарқ тароналари” фестивали бе-

такрор Регистон майдонида, “Ер юзи-
нинг сайқали” деб ном қозонган, аср-
лар бўйи ўз таровати ва жаҳоншумул 
шуҳратини сақлаб келаётган афсона-
вий Самарқанд шаҳрида ўтказилиши 
албатта бежиз эмас.

Бундан минг йил аввал Шарқнинг 
машҳур шоири Абул-Фатҳ ал-Бустий 
“Бу дунё жаннатининг номи эрур 
 Самарқанд”, деб ёзган эди. Бу ҳаққо-
ний баҳо нафақат тарихий, балки замо-
навий Самарқанд учун ҳам бағоят мос 
ва муносибдир.

Ўтмишда қанчадан-қанча карвон 
йўллари ўтган, қандай буюк тарих ва 
маданият яратган, шаҳарлар сарвари 
Самарқанд бугун яна навқирон қиёфа 
касб этиб, дунё ҳамжамиятига тинчлик 
саломини йўллаб турибди.

Фестиваль шарофати билан хориж-
дан келган меҳмонларимиз Самарқанд-
ни яна бир бор ўзлари учун кашф этар 
эканлар, не-не шоирлар, не-не ҳофиз-
лар куйлаган бу муаззам шаҳарнинг 
бугунги жамоли, очиқкўнгил ва сахо-
ватли халқимизнинг эзгу фазилатлари 
уларни албатта ўзига мафтун этади, деб 
ишонамиз.

Фурсатдан фойдаланиб, анжу-
ман доирасида ўтказиладиган “Шарқ 
халқлари мусиқа маданияти: глобалла-
шув жараёнларида ижодий уйғунлашув 
тамойиллари” мавзусидаги халқаро 
илмий-амалий конференция ишига му-
ваффақият тилайман.

Бугунги санъат байрамини юқори 
савияда ташкил этишга ҳисса қўшган, 
ўз касбининг устаси ва фидойиси бўл-
ган барча инсонларга, меҳнаткаш ва 
олижаноб, меҳридарё Самарқанд аҳли-
га чин юракдан ташаккур билдираман.

Дилларни дилларга, элларни эллар-
га боғлайдиган “Шарқ тароналари” 
олам узра ҳамиша баралла янграсин!

Фестивалнинг барча иштирокчила-
рига омад ва ютуқлар ёр бўлсин!



Мамлакатимиз тараққиётининг бугунги босқичида соҳани давлат томонидан 
қўллабқувватлашнинг фуқаролик жамияти институтларининг ўрнини 

оширишга хизмат қиладиган энг муҳим олтита йўналиши 
белгилаб берилди.

фуқаролик жамияти институтлари то-
монидан давлат ва жамият ҳаётининг барча 
соҳаларини ривожлантиришга кўмаклашиш 
йўлида таъсирчан жамоатчилик назорати 
олиб борилишини рағбатлантириш;

фуқаролик жамияти институтларининг 
хориждаги ватандошлар билан алоқа
ларини йўлга қўйиш ҳамда уларнинг хо-
риждаги уюшмалари билан ҳамкорлигини 
мустаҳкамлаш;

фуқаролик жамияти институтларининг 
моддийтехник базасини мустаҳкамлаш 
ва уларга ўз фаолиятини амалга ошириши 
учун қулай ташкилийҳуқуқий шароит
лар яратиш.

2. Олий Мажлис палаталари, Олий Маж-
лис ҳузуридаги Нодавлат нотижорат таш-
килотларини ва фуқаролик жамиятининг 
бошқа институтларини қўллаб-қувватлаш 
жамоат фонди маблағларини бошқариш бў-
йича парламент комиссияси, Қорақалпоғис-
тон Республикаси Жўқорғи Кенгеси, халқ 
депутатлари вилоятлар ва Тошкент шаҳар 
Кенгашлари (кейинги ўринларда — маҳал-
лий Кенгашлар) ҳамда уларнинг ҳузуридаги 
ижтимоий шериклик бўйича жамоат комис-
сияларининг қуйидаги ташаббуслари қўл
лабқувватлансин:

Олий Мажлис, Қорақалпоғистон Рес пуб-
ликаси Жўқорғи Кенгеси ҳамда маҳаллий 
Кенгашлар ҳузуридаги нодавлат нотижорат 
ташкилотларини ва фуқаролик жамиятининг 
бошқа институтларини қўллаб-қувватлаш 
жамоат фондларини қўшиб юбориш ва улар-
нинг негизида Олий Мажлис ҳузуридаги 
Фуқаролик жамияти институтларини 
қўллабқувватлаш жамоат фонди (ке-
йинги ўринларда — Фонд) ҳамда унинг Қо
рақалпоғистон Респуб ликаси, вилоятлар 
ва Тошкент шаҳридаги алоҳида бўлин
маларини (кейинги ўринларда — алоҳида 
бўлинмалар) ташкил этиш;

Фонд маблағларини бошқариш бўйича 
Олий Мажлис Қонунчилик палатаси де-
путатлари ва Сенати аъзоларидан иборат 
бўлган парламент палаталари вакилла
ри ҳар йили навбатманавбат раислик 
қиладиган Парламент комиссиясини 
(кейинги ўринларда — Парламент комиссия-
си) тузиш, унинг фаолиятига манфаатдор 
 вазирлик ва идоралар ҳамда фаол жамоатчи-
лик вакилларини жалб этиш;

фуқаролик жамияти институтлари вакил-
лари ва ташаббускор фуқароларни “Фуқаро
лик жамиятини ривожлантиришга қўш
ган ҳиссаси учун” кўкрак нишони билан 
тақдирлаш ваколатини Парламент комис-
сиясига ўтказиш;

Қорақалпоғистон Республикаси Жўқорғи 
Кенгеси ва маҳаллий Кенгашлар ҳузурида 

уларнинг ваколатига кирадиган вазифаларни 
самарали амалга оширишга кўмаклашувчи 
фуқаролик жамияти институтлари ва
килларидан иборат бўлган маслаҳат гу
руҳлари фаолиятини жамоатчилик асосида 
йўлга қўйиш.

3. Маълумот учун қабул қилинсинки:
Фонд жами 45 та, шу жумладан, ижро 

этувчи девон — 17 та, алоҳида бўлинмалар 
— 28 та штат бирлигидан иборат бўлади;

Фонд ижро этувчи девони фаолиятини 
сақлаш, ходимларининг меҳнатига ҳақ тўлаш 
харажатлари Ўзбекистон Республикасининг 
республика бюджети, алоҳида бўлинмалар-
нинг худди шундай харажатлари тегишинча 
Қорақалпоғистон Республикаси бюджети, 
вилоятлар ва Тошкент шаҳар маҳаллий бюд-
жетлари ҳисобидан қопланади;

Фонд фаолиятини ташкил этиш тартиби 
ва унинг ходимлари меҳнатига ҳақ тўлаш 
шартлари Олий Мажлис палаталари томони-
дан белгиланади.

4. Олий Мажлис палаталарига икки ой 
муддатда фуқаролик жамияти институтлари-
ни давлат томонидан қўллаб-қувватлаш ти-
зими такомиллаштирилиши муносабати би-
лан Ўзбекистон Республикасининг “Ижти
моий шериклик тўғрисида”ги қонуни ва 
бошқа қонун ҳужжатларига ўзгартириш ва 
қўшимчалар киритиш ҳамда ўз қарорларини 
қайта кўриб чиқиш тавсия этилсин.

5. 2024 йил 1 октябрдан 2027 йил 1 ок
тябрга қадар Фонд маблағлари ҳисобидан 
амалга ошириладиган давлат грантлари ва 
давлат ижтимоий буюртмалари лойиҳала-
ри доирасида тўланадиган қуйидаги солиқ 
турлари бўйича белгиланган солиқ став
калари 50 фоизга камайтирилсин:

лойиҳага меҳнат ва фуқаролик-ҳуқуқий 
шартномалари асосида жалб қилинган мута-
хассисларнинг меҳнатга ҳақ тўлаш тарзида 
олган даромадларидан тўланадиган жисмо
ний шахслардан олинадиган даромад со
лиғи;

нодавлат нотижорат ташкилотлари, 
 оммавий ахборот воситалари ва фуқаролар-
нинг ўзини ўзи бошқариш органлари томо-
нидан меҳнатга ҳақ тўлашга доир харажат-
лари бўйича тўланадиган ижтимоий солиқ.

6. Иқтисодиёт ва молия вазирлиги ҳамда 
Адлия вазирлигининг қуйидаги таклифлари-
га розилик берилсин:

“Ижтимоий ҳимоя ягона реестри”га кири-
тилган оилалар аъзоларига ҳомийлик ташки-
лотлари томонидан солиқ даври мобайнида 
тўғридан-тўғри бериладиган пул маблағла-
ри тарзидаги ҳомийлик хайрияларининг 
солиқ солинмайдиган миқдорини ўн беш 
миллион сўмдан базавий ҳисоблаш миқ
дорининг юз бараваригача ошириш;

2025 йил 1 январдан бошлаб ноги-
ронлиги бўлган шахслар, фахрийлар, 

 хотин-қизлар ҳамда болалар жамоат бир-
лашмаларини давлат рўйхатидан ўтказиш 
учун белгиланган давлат божлари миқ
дорини икки бараварга камайтирилган 
ҳолда ундириш.

Адлия вазирлиги Иқтисодиёт ва 
молия вазирлиги билан биргаликда 
бир ой муддатда Ўзбекистон Республи-
касининг Солиқ кодекси ва “Давлат божи 
тўғрисида”ги қонунига мазкур банддан 
келиб чиқадиган ўзгартириш ва қўшимча-
лар тўғрисида қонун лойиҳасини Вазирлар 
Маҳкамасига киритсин.

7. Шундай тартиб ўрнатилсинки, унга му-
вофиқ:

бир календарь йилда банк ҳисобварақла-
рида пул айланмаси бўлмаган жамоат фонд-
лари учун ушбу календарь йилда ўз фаолия-
тини аудиторлик текширувидан ўтказиш 
ихтиёрий тартибда амалга оширилади;

ҳар йили вазирлик ва идоралар фуқа-
ролик жамияти институтларига бюджетдан 
ташқари маблағлари ҳисобидан ижтимоий 
буюртма бериш бўйича танловлар таш
кил этади. Бунда танловлар устувор ра-
вишда инсон ҳуқуқларини ҳимоя қилиш, 
коррупцияга муросасиз муҳитни шакллан-
тириш ҳамда таълим, тиббиёт, экология, 
қурилиш, транспорт, коммунал хўжалиги, 
бандлик, ижтимоий хизматлар кўрсатиш ва 
бошқа соҳаларнинг энг долзарб муаммола
ри ечимига қаратилади;

ҳар йили камида бир маротаба вазир-
ликлар, идоралар, Қорақалпоғистон Респуб-
ликаси Вазирлар Кенгаши, вилоятлар ва 
Тошкент шаҳар ҳокимликлари томонидан 
соҳавий ва ҳудудий фуқаролик жамияти инс-
титутлари вакиллари билан очиқ мулоқот 
ўтказилади;

фуқаролик жамияти институтларига те-
гишли соҳа ва тармоқларда мавжуд муаммо-
ларнинг таъсирчан ечимини назарда тутувчи 
ташаббусли лойиҳаларни амалга ошириш 
учун давлат ижтимоий буюртмасини 
олиш тўғрисида манфаатдор давлат ор
ганига таклиф киритиш ҳуқуқи берила
ди. Бунда ташаббусли лойиҳа белгиланган 
тартибга мувофиқ давлат органи ҳузуридаги 
жамоатчилик кенгаши томонидан ижобий 
баҳоланган тақдирда, унинг ташаббускори-
га давлат органининг бюджетдан ташқари 
маблағлари ҳисобидан базавий ҳисоблаш 
миқдорининг минг бараваригача миқдорда 
тўғридантўғри шартнома тузиш йўли 
билан ижтимоий буюртма берилиши мум
кин.

8. Белгилаб қўйилсинки:
давлат органлари ҳузуридаги жамоатчи-

лик кенгашлари (кейинги ўринларда — жа-
моатчилик кенгашлари) раислари фуқаро
лик жамияти институтлари вакиллари 
орасидан тасдиқланади;

ҳар йили жамоатчилик кенгашларининг 
фаолияти самарадорлиги баҳоланади ва 
унинг натижалари эълон қилинади;

жамоатчилик кенгашларининг фаол аъзо-
лари давлат органининг бюджетдан ташқари 
маблағлари ҳисобидан моддий рағбатлан
тириб борилади.

“Юксалиш” ҳаракатига ҳар йили 
жамоат чилик кенгашлари фаолият самара-
дорлигини баҳолаш ва унинг натижаларини 
ўз расмий веб-сайти ҳамда ижтимоий тар-
моқларда эълон қилиб бориш тавсия этил-
син.

9. Давлат органлари ҳамда Қорақалпо-
ғистон Республикаси Вазирлар Кенгаши, 
вилоятлар ва Тошкент шаҳар ҳокимликлари:

икки ой муддатда ўзларининг ҳузури-
даги жамоатчилик кенгашлари фаолиятини 
қонунчилик ҳужжатларида белгиланган тар-
тибда ҳамда мазкур фармоннинг 8-бандида 
назарда тутилган талаблар асосида қайта 
ташкил этсин;

“Юксалиш” ҳаракатига унинг сўровига 
асосан жамоатчилик кенгашлари фаолияти-
га доир маълумотларни тақдим этиб борили-
шини таъминласин.

10. Адлия вазирлиги уч ой муддатда Ўз-
бекистон Республикасининг “Жамоатчилик 
назорати тўғрисида”ги қонунини жамоат-
чилик назорати механизмларини янада кен-
гайтириш нуқтаи назаридан такомиллашти-
риш бўйича қонун лойиҳасини Вазирлар 
Маҳкамасига киритсин. Бунда қуйидагилар 
назарда тутилсин:

жамоатчилик назоратининг илғор хори-
жий тажрибага асосланган таъсирчан шакл-
лари;

жамоатчилик назоратининг ҳар бир 
шаклини амалга ошириш механизми ва тар-
тиб-таомиллари;

жамоатчилик назоратининг натижалари-
га кўра якуний ҳужжатларни расмийлашти-
риш, жамоатчилик назорати объектига кири-
тиш ва уларни кўриб чиқишнинг аниқ тарти-
би ва муддатлари;

давлат органи ҳузуридаги жамоатчилик 
кенгашлари фаолиятини тартибга солиш.

11. Олий Мажлис палаталари, Адлия ва-
зирлиги, Ўзбекистон маҳаллалари уюшмаси, 
“Юксалиш” ҳаракати, “Тараққиёт страте-
гияси” маркази, Демократик жараёнларни 
таҳлил қилиш маркази, Ўзбекистон нодавлат 
нотижорат ташкилотлари миллий ассоциа-
цияси ва Ўзбекистон Журналистлар уюшма-
сининг:

ҳар йили декабрь ойининг биринчи 
ҳафтасида “Фуқаролик жамияти ҳафта
лиги”ни ўтказиб бориш, унинг доирасида 
Олий Мажлис, Адлия вазирлигида нодавлат 
нотижорат ташкилотлари вакиллари билан 
учрашув ва мулоқот ўтказиш, фуқаролик 
жамияти институтларини рағбатлантириш 

бўйича тадбирлар ташкил этиш, шу жумла-
дан, “Фуқаролик жамиятини ривожлан
тиришга қўшган ҳиссаси учун” кўкрак 
нишони билан тақдирлаш;

ҳар икки йилда Фонд томонидан тақ-
дирланадиган “Фуқаролик ташаббуси” 
миллий мукофотини таъсис этиш;

журналистлар ўртасида ҳар йили анъ-
анавий ўтказиб келинаётган “Олтин қалам” 
миллий мукофоти учун халқаро танловда 
фуқаролик жамияти институтлари фао
лиятини ёритиш йўналишида номинация 
ташкил этиш тўғрисидаги таклифлари маъ-
қуллансин.

Адлия вазирлиги бир ой муддатда 
“Фуқаролик ташаббуси” миллий мукофоти 
билан тақдирлаш тартиби тўғрисидаги ни-
зом лойиҳасини ишлаб чиқсин ва Вазирлар 
Маҳкамасига киритсин.

Белгилансинки, мазкур банднинг иккин-
чи ва учинчи хатбошиларида назарда тутил-
ган тадбирларни ўтказиш билан боғлиқ ха-
ражатлар Фондга ажратиладиган маблағлар, 
ҳомийлик хайриялари ҳамда қонунчилик 
ҳужжатлари билан тақиқланмаган бошқа 
манбалар ҳисобидан қопланади.

12. Олий Мажлис Қонунчилик палата-
си ҳамда Ўзбекистон нодавлат нотижорат 
ташкилотлари миллий ассоциацияси аъзо-
ларининг мазкур ассоциация раисига Олий 
Мажлис Қонунчилик палатаси ва унинг 
қўмиталари (комиссиялар) мажлислари-
да нодавлат нотижорат ташкилотлари
нинг вакили сифатида иштирок этиш 
ҳуқуқини бериш ҳақидаги таклифи қўл-
лаб-қувватлансин.

Нодавлат нотижорат ташкилотларининг 
вакили ижтимоий шериклик ва жамоатчилик 
назоратининг таъсирчан механизмларини 
жорий қилиш, уларни амалиётга тўғри қўл-
лаш юзасидан таклифлар киритиши ҳамда 
нодавлат нотижорат ташкилотларининг 
ҳуқуқ ва манфаатларини ифода этиши маъ-
лумот учун қабул қилинсин.

13. Адлия вазирлиги манфаатдор вазир-
лик ва идоралар билан биргаликда ҳар йили 
ижтимоий-иқтисодий ривожлантириш дас-
турларини амалга оширишда фуқаролик 
жамияти институтларини ижтимоий ше
риклик асосида жалб қилиш дастурини 
ишлаб чиқсин ва тасдиқлаш учун Вазирлар 
Маҳкамасига киритсин.

14. Рақамли технологиялар вазирлиги 
Фонд билан биргаликда 2024 йил 1 октябр
дан бош лаб фуқаролик жамияти институт-

ларига давлат субсидиялари, грантлари ва 
ижтимоий буюртмаларини ажратиш билан 
боғлиқ барча жараёнларнинг шаффофли
гини таъминлашга қаратилган қуйидаги 
асосий имкониятларни назарда тутувчи 
ягона электрон платформани ишга ту
ширсин:

фуқаролик жамияти институтлари ва кенг 
жамоатчилик томонидан танловлар йўна-
лишларини шакллантириш ҳамда уларнинг 
муҳокамасида бевосита иштирок этиш;

танловларда иштирок этиш учун лойиҳа-
ларни топшириш ва давлат субсидиясини 
олиш учун буюртмаларни юбориш, уларни 
кўриб чиқиш ва баҳолаш жараёнларини ку
затиб бориш;

танлов иштирокчиларидан талаб этила-
диган ҳужжатларни электрон платформани 
давлат органларининг маълумотлар база-
ларига интеграция қилиш орқали онлайн 
олиш.

15. Адлия вазирлиги Фуқаролик жами-
ятини ривожлантириш марказининг Туга-
тиш комиссияси билан биргаликда Фуқа-
ролик жамиятини ривожлантириш марка-
зининг мол-мулки ушбу соҳада фаолият 
юритаётган нодавлат нотижорат ташки-
лотлари эҳтиёжи учун йўналтирилишини 
таъминласин.

16. Иқтисодиёт ва молия вазирлиги, 
Қорақалпоғистон Республикаси Вазир-
лар Кенгаши, вилоятлар ва Тошкент шаҳар 
ҳокимлик лари ҳар йили Парламент комис-
сиясининг асослантирилган ҳисоб-китобла-
рига кўра фуқаролик жамияти институтла-
рини қўллаб-қувватлаш билан боғлиқ хара-
жатларни Давлат бюджети параметрларида 
назарда тутсин.

17. Адлия вазирлиги манфаатдор вазир-
лик ва идоралар билан биргаликда икки ой 
муддатда қонунчилик ҳужжатларига ушбу 
фармондан келиб чиқадиган ўзгартириш ва 
қўшимчалар тўғрисида Вазирлар Маҳкама-
сига таклифлар киритсин.

18. Мазкур фармоннинг ижросини са-
марали ташкил этишга масъул ва шахсий 
жавобгар этиб адлия вазири А.Д.Ташкулов 
белгилансин.

Фармон ижросини назорат қилиш ва 
масъул ижрочиларнинг фаолиятини муво-
фиқлаштириш Ўзбекистон Республикаси-
нинг Бош вазири А.Н.Арипов ҳамда Ўз-
бекистон Республикаси Президентининг 
маслаҳатчиси Р.Қ.Давлетов зиммасига 
юклансин.

Сўнгги йилларда мамлакатимизда эркин 
ва кучли фуқаролик жамиятини шакллан-
тириш борасида кенг кўламли ислоҳотлар 
амалга оширилди, шу жумладан, уларнинг 
давлат ва жамият бошқарувида фаол ишти-
рок этиши учун зарур ташкилий-ҳуқуқий 
шарт-шароитлар яратилди, давлат томони-
дан қўллаб-қувватлаш механизмлари тако-
миллаштирилди.

Биринчидан, янги таҳрирдаги Ўзбекис-
тон Республикасининг Конституциясига 
фуқаролик жамияти институтларига бағиш-
ланган алоҳида боб киритилди, улар конс
титуциявий институт сифатида эътироф 
этилди.

“Ўзбекистон — 2030” стратегиясида ҳам 
халқ хизматидаги давлат бошқарувини 
ташкил этиш ва жамоатчилик бошқару
вини такомиллаштириш бўйича ислоҳот
лар алоҳида йўналиш сифатида белгилан-
ган.

Ўзбекистон тарихида биринчи маротаба 
20212025 йилларда фуқаролик жамия
тини ривожлантириш концепцияси қабул 
қилинди.

Иккинчидан, фуқаролик жамияти инс-
титутларини қўллаб-қувватлашнинг демо-
к ратик институционал тизими яратилган. 
Хусусан, Парламент ҳамда халқ депутатла-
ри маҳаллий Кенгашлари ҳузурида жамоат 
фондлари тузилган.

Жумладан, фуқаролик жамияти инсти-
тутларини қўллаб-қувватлаш учун Давлат 
бюджетидан сўнгги етти йилда 718 мил-
лиард сўм ажратилди (2008-2016 йилларга 
солиштирганда 12 баробар кўп).

Кейинги 3 йилда ҳудудий фондлар орқали 
83 миллиард сўмлик 1600 та лойиҳа амалга 
оширилди.

Учинчидан, ногиронлиги бўлган шахс-
ларнинг ҳуқуқлари ва манфаатларини ҳи-
моя қилиш, уларнинг ижтимоий ҳимоясини 
янада кучайтириш мақсадида Ногиронлар 

жамияти, Карлар жамияти, Кўзи ожизлар 
жамияти, Ногиронлар ассоциацияси, улар-
нинг 500 га яқин тизим ташкилотлари тўлиқ 
давлат ҳомийлигига олинди.

Тўртинчидан, сўнгги 7 йилда фуқаролик 
жамияти институтларини давлат томонидан 
қўллаб-қувватлаш чора-тадбирлари доира-
сида ҳар бир ҳудудда “Нодавлат нотижо
рат ташкилотлар уйлари” ташкил этилди  
(350 та ННТ бепул жойлаштирилди).

Бешинчидан, нодавлат нотижорат 
ташкилотларни рўйхатдан ўтказиш божла-
ри ўртача икки баробар пасайтирилди. 
Ногиронлиги бўлган шахслар, фахрийлар, 
нуронийлар, хотин-қизлар, болалар жамоат 
бирлашмалари рамзларини давлат рўйхати-
дан (қайта рўйхатдан) ўтказиш эса бождан 
тўлиқ озод этилди. Қайта рўйхатдан ўтиш 
муддати бир ойдан 15 кунга қисқартирил
ди.

Олтинчидан, нодавлат нотижорат таш-
килотлар томонидан ўз тадбирларини ўтка-
зишда адлия органининг рухсатини олиш 
талаби бекор қилиниб, уларнинг фаолият 
эркинлиги янада мустаҳкамланди.

Еттинчидан, ташқи манбалардан маблағ 
олиш жараёни осонлаштирилди. Махсус ҳи-
соб рақам очиш талаби бекор қилинди.

Маблағ олиш бўйича мурожаатларни 
кўриб чиқиш муддати 40 кундан 15 кунга 
қисқартирилди. Бундан ташқари адлия ор-
гани билан келишмасдан олинадиган маб-
лағ миқдори 5 бараварга оширилди. Нати-
жада сўнгги 7 йилда жалб этилган халқаро 
грантлар 125 миллион доллардан ошди.

Саккизинчидан, барча давлат хизматла-
ри электрон тарзда кўрсатилмоқда. Бунинг 
учун алоҳида engo.uz портали ишга туши
рилди.

Тўққизинчидан, фуқаролик жамияти 
институтлари ислоҳотларнинг энг яқин ҳам-
корига айланди, ҳар йили қабул қилинади-
ган Давлат дастурларининг 350 та банди 

ижросида нодавлат нотижорат ташкилот
лар бевосита иштирок этди.

Бугун яратилаётган қулай шароитлар на-
тижасида фуқаролар ҳуқуқини, демократик 
қадриятларни ҳимоя қилиш, таълим, тиб-
биёт, маданият ва бошқа соҳаларда қарийб  
10 мингта нодавлат нотижорат ташкилот
лар эркин фаолият юритмоқда, уларда 70 
мингга яқин инсонлар меҳнат қилмоқда.

Ўзбекистон Республикаси Президенти 
томонидан имзоланган фармон юқоридаги 
ислоҳотларнинг узвий давоми бўлиб, фуқа
ролик жамияти институтларини давлат 
томонидан қўллабқувватлашнинг шаф
фоф ва соғлом рақобат тамойилига асос
ланган тизимини, шунингдек, ижтимоий 
фойдали дастурлар самарадорлигини 
ошириш учун қўшимча шартшароитлар 
яратишга қаратилган.

Фармон билан фуқаролик жамиятини 
қўллаб-қувватлаш борасидаги қуйидаги 
янги ислоҳотлар назарда тутилмоқда.

1. Мамлакатимиз тараққиётининг бу-
гунги босқичида соҳани давлат томони
дан қўллабқувватлашнинг фуқаролик 
жамия ти институтларининг ўрнини оши
ришга хизмат қиладиган энг муҳим олти
та йўналиши белгилаб берилди.

2. Ўзбекистон Республикаси Президенти 
томонидан давлат грантлари ва ижтимоий 
буюртмалари учун муносиб лойиҳаларни 
танлаб олиш сифати ва шаффофлигини 
ошириш мақсадида соҳадаги институцио-
нал ўзгаришлар қўллаб-қувватланди.

Хусусан, Парламент ҳузурида Фуқаролик 
жамияти институтларини қўллаб-қувватлаш 
жамоат фонди ва унинг ҳудудий бўлинма-
лари ташкил этилиб, ижтимоий лойиҳалар-
нинг манзиллилиги таъминланади, бюрокра-
тияга чек қўйилади.

Ушбу фондни бошқариш  бўйича Пар-
ламент комиссиясига  навбатма- нав бат 
Сенат ва Қонунчилик  палатаси 

 вакиллари раислик қилиб боради. 
Бу эса фондни бошқариш самарадорли-
гини оширади.

3. Қорақалпоғистон Республикаси Жў-
қорғи Кенгеси ва халқ депутатлари маҳаллий 
Кенгашлари ҳузурида фуқаролик жамияти 
институтлари вакилларидан иборат бўл
ган маслаҳат гуруҳлари фаолия ти йўлга 
қўйилади.

4. “Ижтимоий шериклик тўғрисида”ги 
қонун қабул қилинганига 10 йил бўлган бўл-
сада, вазирлик ва идоралар ўзлари масъул 
бўлган соҳаларга ихтисослашган нодавлат 
нотижорат ташкилотлари билан ҳамкорлик-
ни янада мустаҳкамлаш эҳтиёжи мавжуд.

Шу боис, ҳар йили давлат органлари 
ижтимоий буюртма танловларини ҳамда 
фуқаролик жамияти институтлари вакилла-
ри билан очиқ мулоқот ўтказиши белгилаб 
берилди.

Давлат органларига фуқаролик жамияти 
институтларининг ташаббусли ижтимоий 
шериклик лойиҳаларини БҲМнинг 1000 
бараваригача танловларсиз молиялашти
риш ҳуқуқи берилди.

5. Ижтимоий-иқтисодий ривожлантириш 
дастурлари ижросига фуқаролик жамия
ти институтларини ижтимоий шериклик 
асосида жалб қилишни тизимлаштириш 
мақсадга мувофиқ.

Мазкур йўналишда давлат органлари 
ва фуқаролик жамияти институтларининг 
кучларини бирлаштириш мақсадида энди-
ликда ҳар йили Вазирлар Маҳкамаси алоҳи-
да дастур қабул қилади.

6. Фуқароларнинг давлат ва жамият 
бош қарувидаги иштирокини кенгайтириш 
мақсадида давлат органлари ҳузуридаги 
жамоат чилик кенгашларига фуқаролик жа
мияти институти вакили раислик қилиши 
тартибига ўтилди.

7. Давлат грантлари ва ижтимоий буюрт-
ма лойиҳаларининг ижтимоий аҳамиятга 

молик эканлиги эътиборга олиниб, бун
дай лойиҳалар доирасида даромад солиғи 
ва ижтимоий солиқ ставкалари 3 йил муд-
датга 50 фоизга камайтирилди. Тежалган 
маблағлар лойиҳа мақсадига йўналтирилади 
ҳамда уларнинг самарадорлиги ортишига 
хизмат қилади.

8. Ногиронлиги бўлган шахслар, фахрий-
лар, хотин-қизлар ва болалар ташкилотла-
рини тузишни янада енгиллаштириш учун 
2025 йил 1 январдан бошлаб шундай таш-
килотларни рўйхатдан ўтказиш учун давлат 
божи 2 бараварга камайтирилди.

9. Ҳозирда солиқ солинмайдиган хайрия 
маблағлари миқдори бор-йўғи 15 миллион 
сўмни ташкил этади. Агар бундай маблағлар 
ўз-ўзидан қийин вазиятдаги фуқароларга бе-
рилишини инобатга олсак, ушбу маблағдан 
ортиқ қисми солиққа тортилиши адолатдан 
эмас.

Шу боис, ҳомийлик ташкилотларининг 
ижтимоий ҳимояга муҳтож шахсларга хай-
рия пулининг солиқ солинмайдиган миқдори 
БҲМнинг 100 бараваригача оширилди.

10. Ташаббускор ва фаол фуқаролик жа-
мияти институтларини моддий ва маънавий 
рағбатлантириш бўйича таклифлар маъқул-
ланди.

Жумладан, ҳар йили декабрь ойининг 
биринчи ҳафтасида “Фуқаролик жамияти 
ҳафталиги” ўтказиб борилади. Унинг дои-
расида Парламент комиссияси томонидан 
соҳа вакиллари “Фуқаролик жамиятини 
ривожлантиришга қўшган ҳиссаси учун” 
кўкрак нишони билан тақдирланади.

Ҳар икки йилда Олий Мажлис фонди 
томонидан тақдирланадиган “Фуқаролик 
ташаббуси” миллий мукофоти таъсис эти-
лади.

Журналистлар ўртасида ҳар йили анъ-
анавий ўтказиб келинаётган “Олтин қа-
лам” миллий мукофоти учун халқаро тан-
ловда фуқаролик жамияти институтлари 

 фаолиятини ёритиш йўналишида номи
нация ташкил этилади. 

11. Фуқаролик жамияти институтларига 
давлат субсидиялари, грантлари ва ижти-
моий буюртмаларини ажратиш билан боғ-
лиқ барча жараёнларнинг шаффофлигини 
таъминлашга қаратилган ягона электрон 
платформа ишга туширилади.

Содда қилиб айтганда, фуқаролик жамия-
ти институтларининг ўзи ва кенг жамоат-
чилик Олий Мажлис фонди ўтказадиган 
танловларнинг йўналишларини шаклланти-
ришда бевосита иштирок этиши мумкин 
бўлади.

Бундан ташқари, танловларнинг барча 
босқичлари, шу жумладан, ариза беришдан 
танлов натижасини эълон қилишгача барча-
си рақамлаштирилиб, инсон омили минимал 
даражага туширилади, иштирокчилардан ор-
тиқча ҳужжатлар сўралишига чек қўйилади.

Фармон фуқаролик жамияти институт-
ларини давлат томонидан қўллабқувват
лаш тизимини янги босқичга олиб чиқади, 
мазкур жараёнлар шаффофлигининг юқори 
стандартларини белгилайди.

Энг муҳими, фуқаролар ва фуқаролик 
жамияти институтларининг давлат ва 
жамият бошқарувидаги бевосита ишти
роки учун янги имкониятларни очиб беради, 
хусусан, ижтимоий шериклик институти
ни амалда ривожлантириш бўйича ташки-
лий ва ҳуқуқий шароитлар яратади, давлат 
органлари фаолияти устидан жамоатчилик 
назорати таъсирчанлигини оширади.

Ўзбекистон Республикаси Президен
тининг мазкур фармони мамлакатимиздаги 
туб ўзгаришлар жараёнида фуқароларнинг 
ҳуқуқ ва манфаатларини ҳимоя қиладиган, 
хоҳиш-ирода ва интилишларини ифода эта-
диган нодавлат нотижорат ташкилотла
рининг ўрни ва аҳамиятини мустаҳкам
лаш борасидаги жиддий аҳамиятли қадам 
 бўлди.

Ўзбекистон Республикаси Президентининг “Фуқаролик жамияти институтларини давлат томонидан 
қўллабқувватлаш тизимини янада такомиллаштириш чоратадбирлари тўғрисида”ги фармонига

        Президенти                          Ш. МИРЗИЁЕВ

Тошкент шаҳри,
2024 йил 26 август



2024 йил 27 август, 172-сон

4 ЖАРАёН
www.yuz.uz yuz.uznews yuz.uz_news yuzyuz_official

Ўзбекистон ва Озарбайжон ўртасидаги маданийгуманитар алмашинувларни 
ривожлантиришда дин, тил, маданият ва анъаналарнинг тарихий муштараклиги ҳам 

муҳим ўрин тутади. Боку шаҳрида Алишер Навоий, Тошкент шаҳрида эса Низомий 
Ганжавий ва Ҳайдар Алиев ҳайкаллари ўрнатилган. 

Халқимизда яхши одат бор. Тўйлар тўёна-
сиз, байрамлар туҳфасиз ўтмайди. Айниқса, 
мустақиллигимизнинг 33 йиллиги арафасида 
бу анъана қизғин давом этмоқда. Жумладан, 
Нуротада қайта таъмирланиб, барча қулай-
ликларга эга янги туғуруқ комплекси биноси 
фойдаланишга топширилиши туман аҳолиси 
учун ҳақиқий байрам туҳфаси бўлди.

Замонавий ва қулай шароитларга эга, 60 
ўринга мўлжалланган ушбу комплексда йи-
лига 1800 дан зиёд туғуруқ ва 300 дан ортиқ 
мураккаб акушерлик-гинекология жарроҳ-
лик амалиёти ўтказилади. Янги имкониятлар 
эса сифат кўрсаткичини янада оширишга за-
мин яратади. 

— Туғуруқ комплексини мукаммал таъ-
мирлаб, фойдаланишга топшириш учун  
2 миллиард сўм ажратилди ва замонавий 
тиббий техника билан тўлиқ жиҳозланди, 
беморлар учун барча қулай шароитлар яра-
тилди. Шунингдек, 1 миллиард 400 мил-
лион сўм эвазига жарроҳлик бўлими ҳам 
жорий таъмирланди. Бундай қулайлик-
лардан туман аҳолиси жуда мамнун, —  
дейди Нурота тумани тиббиёт бирлашма-
си бошлиғи Икром Қодиров. 

Ушбу мажмуада гинекология, туғуруққа 
тайёрлаш ва туғуруқхона бўлими мавжуд, 
малакали шифокорлар ҳамда ҳамширалар 
ҳомиладор аёллар ва туғилган чақалоқлар-
га сифатли доялик ёрдамини кўрсатади. Шу 
билан бирга, янги туғилган чақалоқларда 
айрим касалликлар аниқланса, уларга шу 
ернинг ўзида муолажалар қилинади.

Мажмуада барча таҳлиллар учун скри-
нинг маркази, УТТ, ЭКГ, рақамли рентген 
аппаратига эга замонавий лаборатория мав-
жуд. Бу ерда таҳлилларни электрон тарзда 
шифокорларга юбориш, республика шифо-
хоналари билан видеоконференц алоқа ўр-
натган ҳолда ташхис қўйиш ва бош қа тиб-
бий амалиётларни бажариш учун  шароит 
яратилган.

Навоий вилояти бунёдкорлик борасида мамлакатимизнинг 
энг етакчи ҳудудларидан бирига айланган. Шаҳар ва 
туманларда янгидан янги уй-жойлар, ижтимоий-иқтисодий 
объектлар қад ростлаб, маҳаллалар инфратузилмаси тубдан 
яхшиланмоқда.

Республика шошилинч тиббий ёрдам 
илмий маркази Навоий ҳудудий филиалига 
“Ge Angiograf” қурилмаси келтирилиб, ишга 
туширилди. Бу эса филиалда ангиография бў-
лими очилишига имкон берди. Ушбу аппарат 
касалликни эрта аниқлаш, энг асосийси, бе-
морларга замонавий шошилинч ва малакали 
тиббий ёрдам кўрсатилишида муҳим аҳамият 
касб этади.

Вилоят марказидаги Ватан маҳалласи-
да 8000 дан зиёд аҳоли истиқомат қилади. 
Ички инфратузилмани яхшилаш, бунёдкор-
лик ва ободонлаштириш ишлари натижаси-
да ҳудуд обод манзилга айланиб, замонавий 
қиёфа касб этди. Жумладан, маҳалла асосий 
кириш йўлига қиймати 450 миллион сўмлик 
замонавий дарвоза ўрнатилди.

Бундан ташқари, 400 миллион сўм 
эвазига болалар майдончаси ва аҳо-
ли учун дам олиш айвончаси қурилди.  

Шунингдек, маҳалла ҳудудида жойлашган 
бозорда аҳолини арзон қишлоқ хўжалиги 
маҳсулотлари билан таъминлаш мақсади-
да қиймати 60 миллион сўм бўлган “Да-
ладан дастурхонгача” савдо растаси қури-
либ, фойдаланишга топширилди.

Бу ҳали ҳаммаси эмас, маҳаллада аҳоли 
дам олиши учун ёзги айвон ва Wi-Fi зона 
ҳам ташкил этилди. Маҳалла биноси ёни-
да эса 900 миллион сўм эвазига кутубхона 
ҳамда нуронийлар маскани қуриб берилди. 
Аҳоли мазмунли дам олиши учун маҳал-
ла хиёбони ҳам қурилиб, йўлаклар атрофи 
яшил ҳудудга айлантирилди ва манзарали 
дарахтлар экилди. Айниқса, хиёбондаги 
жўшқин ва гўзал фавворанинг салқин шаба-
даси маҳаллага янги нафас олиб киргандек 
гўё.

— Бугунги кунда маҳалламиз буткул 
ўзгариб, замонавий қиёфа касб этди. Нуро-
нийлар, ёшлар ва аҳолининг барча қатлами 
учун қулайликлар яратилди. Кексалари-
миз сўлим нуронийлар масканида ҳордиқ 
чиқарса, ёшларимиз маҳалламиз кутубхо-
насида ўз билимини ошириш имконига эга 
бўлди. Болалар учун эса спорт майдонча-
лари замонавий жиҳозланди. Бир сўз билан 

айтганда, аҳолининг фаровон яшаши учун 
барча шароитлар яратиб берилди, — дейди 
“Ватан” маҳалла фуқаролар йиғини раиси 
Нарзулло Хайруллаев. 

Навбаҳор туманида шу кунларда аҳоли-
ни хушнуд этадиган янгиланишлар янада 
кўпроқ бўлмоқда. Хусусан, туманда йирик 
тадбиркорлик субъектлари ташкил қили-
нишига алоҳида аҳамият берилмоқда. Бай-
рам  арафасида туманда ўсимлик ёғи ишлаб 
чиқариш корхонаси очилиши ҳам фикри-
мизнинг яққол далилидир.

Бундан етти йил аввал Отабек Мансуров 
кичик бизнесни йўлга қўйган эди. Дастлаб 
20 кишини иш билан банд қилган тадбиркор 
ўтган вақт давомида 500 та иш ўрни яратди. 
Янги корхона бир кунда 200 тонна чигитни 
қайта ишлаб, 35 тонна ўсимлик ёғи ишлаб 
чиқариш қувватига эга. 

— Бу лойиҳа ҳали бошланиши, десак 
ҳам бўлади. Келгусида 1000-2000 кишини 
иш билан таъминлайдиган янги лойиҳалар-
ни ишга туширмоқчимиз, — дейди Отабек 
Мансуров. — Ҳозир корхонада нафақат 
ички бозор, балки экспорт учун ҳам маҳсу-
лот тай ёрланмоқда. Заводни ишга тушириш 
учун кредит маблағлари ҳисобидан 7 мил-
лион доллар сарфланди. Корхонада ишлаб 
чиқарилган маҳсулотларни Тожикистон, 
Қозоғистон, Афғонистон каби қўшни дав-
латларга экспорт қилишни режалаштирган-
миз.

Албатта, мана шундай корхоналарнинг 
ишга туширилиши туман иқтисодиёти-
ни кўтариш, экспорт салоҳиятини оши-
риш, шунингдек, ҳудуд инфратузилмасини 
ривож лантиришга хизмат қилади. 

Навоий шаҳрида янги ун заводининг иш 
бошлаши хайрли ишларнинг узвий даво-
ми бўлди. “Адиз бобо” фермер хўжалигига 
 тегишли ушбу лойиҳа доирасида бир кунда 
ўртача 150 тонна буғдойни қайта ишлаш қув-
ватига эга замонавий тегирмон қурилди ва 
энергиятежамкор, замонавий технологиялар 
ўрнатилди.

10 минг тонна буғдойни ёпиқ сиғимда 
сақлаш учун омбор ва 2000 тонна тайёр 
маҳсулотни сақлаш омбори, таҳлилхоналар 
бор. Келгусида корхона негизида яна қў-
шимча лойиҳалар ишга туширилади.

— Ушбу лойиҳа учун иқтисодий зона-
дан ажратилган 1 гектар ерда шундай йирик 
заводни ишга туширдик, — дейди корхона 
ижрочи директори Озод Йўлдошев. — Бу 
лойиҳамизнинг биринчи босқичи, келгу-
сида нон ва нон маҳсулотлари тайёрлаш 
корхоналарини очиш орқали янги иш ўрин-
ларини кўпайтиришни мақсад қилганмиз. 
Бундан ташқари, маҳсулотларимизни экс-
портга ҳам чиқариш ниятимиз бор. 

Навоий вилояти аҳли ватанимиз мус-
тақиллигининг 33 йиллиги байрамини 
ана шундай шодиёналар билан кутиб ол-
моқда. Ҳали олдинда бу каби бунёдкор-
лик ишлари маҳсули, байрам туҳфалари 
кўп. Муҳими, бу хайрли ишлар туфайли 
халқимиз “Инсон қадри учун” тамойили 
асосида юритилаётган сиёсат натижаси-
ни ўз ҳаётида ҳис қилмоқда, бугунги ку-
нидан рози бўлмоқда.

Ғолиб АБДУСАЛОМОВ,
“Янги Ўзбекистон” мухбири

ТЎЙГА ТЎЁНА БИЛАН

Бугуннинг гапи

ЭЛЕКТРОМОБИЛЛАР 
КªПАЙГАНИ ЯХШИ, АММО...

Бугун электромобилдан фойдаланувчилар тобора кўпаймоқда. Жумладан, 
2022 йилда дунёда фойдаланишдаги электромобиллар сони 26 миллиондан ошди. 
2023 йил эса Марказий Осиё минтақасида электромобиллар сотиб олиш борасида 

энг катта ўсиш билан эсда қолди. Айни пайтда Ўзбекистонда 40 мингдан ортиқ 
электромобиль мавжуд бўлса, шунинг 25,7 мингтаси охирги бир йилда 

импорт қилинган. 

Экология ёмонлашиб, атроф-муҳит мусаф-
фолигини таъминлаш долзарб аҳамият касб 
этаётган ҳозирги даврда булар яхши кўрсаткич. 
Чунки электромобиллар, аввало, атроф-муҳит-
га зарарли газ чиқармайди ва уларнинг 
 оммалашишининг асосий сабаби ҳам шунда. 
Аммо масаланинг иккинчи томони — уларнинг 
батареяларини қайта ишлаш масаласи ҳам бор-
ки, бу бўйича самарали чоралар кўрилмаса, яна 
бир жиддий экологик муаммо юзага чиқиши 
мумкин.

Мутахассислар таъкидича, электромобилни 
ўртача эксплуатация қилиш муддати 8 йилни 
ташкил этади. 2030 йилга бориб, 100-120 ГВт/
соат қувватли автомобиль батареялари яроқсиз 
ҳолга келади. Ўзбекистонда йилига ўртача 140 
минг тоннадан ортиқ электрон чиқиндилар 
пайдо бўлади ва бу аҳоли жон бошига ўртача 
4-5 килограммни ташкил этади. Улар, асосан, 
батареялар ва аккумуляторлар ҳисобига шакл-
ланади.

Тўғри, ҳозирги кунда электромобилларнинг 
деярли барча қисми қайта ишлаб чиқаришга 
йўналтирилади дейилади. Лекин дунё бўйлаб 
2023 йилда электромобиллардан чиққан ба-
тареяларнинг атиги 3 фоизи қайта ишлашга 
юборилганини, бундай автомобиллар сони кун 
сайин ортиб бораётганини инобатга олсак, тар-
моққа инвестиция киритиш, электрон чиқин-
диларни утилизация қилиш ҳаётий зарурат ва 
мажбуриятга айланади, десак муболаға эмас. 
Бугунги кунда электромобиль батареяларини 
қайта ишлаш жараёнида энг катта қийинчи-
ликлардан бири ортиқча энергия талаб этили-
шидир. Демак, батареяларни қайта ишлаш ҳам 
арзонга тушмайди. Яна шуниси эътиборлики, 
ҳозиргача дунёда батареяларни утилизация қи-
лиш бўйича ягона тажриба мавжуд эмас. Аммо 
халқаро амалиётда батарея учун зарур хомашё 
етишмаслиги кузатилмоқда.  

Автомобиль батареяларини қайта ишлаш 
бўйича Хитой етакчидир. Ушбу мамлакатда 
уларнинг тахминан 70 фоизи қайта ишлана-
ди. Ҳукумат ишлаб чиқарувчиларнинг бата-
реяларни қайта ишлаш мажбуриятини диққат 
билан кузатиб боради. Европа мамлакатлари 
ва АҚШда бу кўрсаткич 5 фоиздан ҳам ош-
майди.

Ички ёнув двигателига эга транспорт 
воситалари аккумуляторларини қайта ишлаш 
ҳам долзарбдир. Бугунги кунда мамлака-
тимизда 4,2 миллиондан ортиқ автомобиль 
рўйхатга олинган бўлиб, улар уч турдаги 
батареялар билан жиҳозланган. Шуларни 
инобатга олиб, электрон батареяларни (ак-
кумуляторларни) утилизация қилиш ва қай-
та ишлаш бўйича хорижий тажрибаларни 
ўрганиш, шунга ихтисослашган корхоналар 
ташкил этиш ва бунинг учун махсус илмий 
экологик тадқиқотлар ўтказиш, ушбу йўна-
лишдаги ишларни тартибга солувчи норма-
тив-ҳуқуқий ҳужжатлар лойиҳаларини тез-
корлик билан тайёрлаш мақсадга мувофиқ. 

Ўзбекистон автомобилсозликда ўзига хос 
тажрибага эга. Соҳа ривожланиб, электромо-
биль ва гибрид автомобиллар ҳамда уларнинг 
бутловчи қисмларини ишлаб чиқаришга жид-
дий киришилмоқда. Мана шу омиллар туфайли 
2035 йилга бориб, юртимизда 10 минг тоннага 
яқин электрон чиқинди пайдо бўлиши тахмин 
қилинмоқда. Бу эса олдимизга бир қатор вази-
фаларни қўяди.

Темур ДАУРОВ, 
Ўзбекистон Республикаси 

Президенти ҳузуридаги
Қонунчилик ва ҳуқуқий сиёсат 
институти юристконсульти

Тараддуд

Муносабат

Шаҳноза ХОЛМАХАМАТОВА, 
Олий Мажлис Қонунчилик 

палатаси депутати,
“Дўстлик” ордени соҳиби 

Ўзбек ва озарбайжон халқлари 
ўртасидаги дўстлик, қардошлик 

риштаси мустаҳкам тарихий 
илдизга эга. Халқларимизни 

тил, дин, муштарак маданият ва 
боқий анъана, қадрият ва урф-

одатлар боғлаб туради.

Икки давлат раҳбарларининг сиёсий 
иродаси ва узоқни кўзлаб юритаётган оқи-
лона сиёсати туфайли сўнгги йилларда 
мамлакатларимизнинг кўп қиррали ҳам-
корлиги янги босқичга кўтарилди. Икки 
томонлама муносабатлар янги динамика 
ва мазмунга эга бўлиб бормоқда. 

Хусусан, парламентлар, ҳукуматлар, 
тармоқ идоралари ва ҳудудлар ўртасида 
яқин алоқалар йўлга қўйилди. Ҳукумат-
лараро комиссия ва Ишбилармонлар кен-
гаши йиғилишлари, форум ва кўргазма-
лар, кўплаб маданий тадбирлар мунтазам 
ўтказилмоқда. Ишбилармон доиралар ўр-
тасидаги ҳамкорлик кенгаймоқда.

Шунингдек, Ўзбекистон ва Озарбай-
жон БМТ, Қўшилмаслик ҳаракати, Туркий 
давлатлар ташкилоти, Мустақил Давлат-
лар Ҳамдўстлиги ва Иқтисодий ҳамкорлик 
ташкилоти каби нуфузли платформаларда 
бир-бирини фаол қўллаб-қувватлаб кела-
ди. 

2019 йилдан бошлаб эса Ўзбекистон 
ва Озарбайжон ўртасида ҳудудлараро 
ҳамкорлик фаоллашди. Делегациялар-
нинг ўзаро ташрифлари мунтазамлик касб  

этмоқда. Хусусан, Ўзбекистон — Озар-
байжон минтақаларининг биринчи фору-
ми 2023 йил февраль ойида Тошкентда, 
иккинчиси жорий йилнинг май ойида Губа 
шаҳрида бўлиб ўтди.

Озарбайжон Президенти Илҳом Алиев-
нинг шу йил 22-23 август кунлари Ўзбе-
кистонга давлат ташрифи икки томонлама 
муносабатлар тарихида навбатдаги янги 
саҳифани очди. Зеро, ушбу ташриф ва 
олий даражадаги музокаралар бу жараёнга 
қўшимча суръат бағишлаши баробарида, 
икки томонлама муносабатларни янги ва 
юқори иттифоқчилик даражасига кўта-
ришга хизмат қилади.

Чунки икки мамлакат етакчилари Ит-
тифоқчилик муносабатлари тўғрисидаги 
шартномани имзолагани, Давлатлараро 
олий кенгашнинг биринчи мажлиси қаро-
ри қабул қилингани Ўзбекистон ва Озар-
байжон ўртасидаги яқин ҳамкорликнинг 
ёрқин исботи бўлди. Давлат раҳбарлари 
тегишли шартномани имзолаб, Ўзбекис-
тон — Озарбайжон муносабатларини ит-
тифоқчилик даражасига олиб чиқдилар. 
Бу нима дегани? 

Иттифоқчилик — халқаро диплома-
тияда давлатлар ўртасидаги муносабат-
ларда энг юқори поғона ҳисобланади. 
Иттифоқдош мамлакатлар ўз ташқи сиё-
сатида ўзаро мувофиқлашган, бир-бирини 
қўллаб-қувватлаш мажбуриятини олади. 
Бу муносабатлар давлатлар ўртасидаги 

ишонч, сиёсий мувофиқлашув ва ҳарбий 
ҳамкорликни янада кучайтиради. Маълу-
мот учун Ўзбекистон шу пайтгача фақат  
3 та давлат билан иттифоқчилик муно-
сабатларини ўрнатган. Булар Россия, 
 Қозоғистон ва Тожикистондир. 

Икки давлат етакчилари томонидан 
келгуси йилни Ўзбекистон ва Озарбайжон 
иқтисодий кооперацияси йили, деб эълон 
қилиш ва 20 та устувор йўналишни қамраб 
олган комплекс дастурни қабул қилишга 
келишиб олинди. Ушбу келишувлар дои-
расида меҳмонхона, тўқимачилик кластер-
лари барпо этиш, қурилиш материаллари-
ни ишлаб чиқариш каби муҳим лойиҳалар 
амалга оширилиши қайд этилди. 

Шунингдек, товар айирбошлаш ҳажми-
ни бир неча баробар кўпайтириш ва саноат 
кооперациясининг янги босқичига ўтиш, 
жумладан, учинчи давлатлардаги лойиҳа-
ларни амалга ошириш бўйича вазифалар 
белгиланди. Бу борада икки мамлакат 
тадбиркорлари ўртасида бўлиб ўтган биз-
нес-форум, шубҳасиз, катта аҳамият касб 
этади. Зеро, унинг натижасида қиймати 
2 миллиард доллардан ортиқ истиқболли 
лойиҳалар портфели шакллантирилди. 

Ташриф доирасида ҳудудлараро алоқа-
ларни фаоллаштириш муҳимлигига урғу 
берилиб, 2025 йилга мўлжалланган алоҳи-
да Ҳудудлараро ҳамкорлик режаси, икки 
мамлакат ҳудудларининг саноат салоҳия-
ти ва инфратузилмасини ривожлантириш 

бўйича шериклик дастурини қабул қилиш 
ҳамда навбатдаги Ҳудудлар форумини 
Қўқон шаҳрида ўтказишга келишиб олин-
ди. Ушбу ташаббуслар нафақат пойтахт 
даражасида, балки ҳудудлар миқёсда ҳам 
алоқаларни ривожлантириш муҳимлигини 
таъкидлайди, бу эса яқинроқ ҳамкорлик 
ва тажриба алмашишга хизмат қилишига 
ишонамиз. 

Биламизки, Ўзбекистон ва Озарбай-
жон ўртасидаги маданий-гуманитар ал-
машинувларни ривожлантиришда дин, 
тил, маданият ва анъаналарнинг тарихий 
муштараклиги ҳам муҳим ўрин тутади. 
Боку шаҳрида Алишер Навоий, Тош-
кент шаҳрида эса Низомий Ганжавий ва  
Ҳайдар Алиев ҳайкаллари ўрнатилган. 

Кўксарой қароргоҳида тор доирада ўт-
казилган учрашув ва Давлатлараро олий 
кенгашнинг биринчи мажлисида давлат 
раҳбарлари маданият ва санъат, таълим, 
соғлиқни сақлаш, ёшлар ва ахборот сиё-
сати, спорт соҳаларида фаол алмашинув-
ларни давом эттириш юзасидан келишувга 
эришгани эътиборга молик. 

Икки давлат раҳбарларининг таълим 
соҳасидаги ташаббуслари туфайли ил-
мий ҳамкорлик имкониятлари чуқур-
лашиб, ўзаро қўшма лойиҳалар ишлаб 
чиқилмоқда ва делегациялар мунтазам 
равишда алмашиляпти. Ҳудудларда ма-
даният ва адабиёт кунлари, кино ва ижо-
дий ҳафталиклар, гастроль сафарлари, 
бадиий кўргазмалар мунтазам ўтказиб 
келинмоқда.

Давлатлараро олий кенгашнинг бирин-
чи мажлисида давлатимиз раҳбари икки 
мамлакат етакчи университетлари ректор-
ларининг мунтазам учрашувлари механиз-
мини йўлга қўйиш, қўшма медиа форуми-
ни ўтказиш таклифини илгари сурдики, 
бу келгусида ушбу соҳадаги алоқаларни 
янада кенгайтириш ва мустаҳкамлашга 
хизмат қилади. 

Озарбайжон Президентининг юртимиз-
га давлат ташрифи, ҳеч шубҳасиз, мамла-
катларимиз ўртасидаги қардошлик муно-
сабатларини янада мустаҳкамлаш учун 
замин яратган тарихий воқеа бўлди, десак 
янглишмаймиз. 

Бир сўз билан айтганда, Ўзбекистон ва 
Озарбайжон ўртасидаги азалий дўстона 
муносабат бугунги кунда, деярли, барча 
соҳаларда изчил ривожланмоқда. Ушбу 
муносабатлар иттифоқчилик даражасига 
кўтарилгани ўзаро алоқаларни мутлақо 
янги босқичга олиб чиқади.

ªзбекистон — Озарбайжон: 
²АМКОРЛИК ИТТИФО¯ДОШЛИК 

ДАРАЖАСИДА ИЗЧИЛ ДАВОМ ЭТАДИ 
шар³ 

тароналари
Қалбимга нур берган наво, ассалом,
Кўксимни тўлдирган ҳаво, ассалом,
Минг йиллик дардимга даво, ассалом,
Шарқ тароналари, 
Шарқ тароналари!

Самарқанд ушшоғи — буғдой бошоғи,
Муҳаббат дарсидир Тошкент ироғи,
Хоразм сегоҳи, Қўқон ушшоғи — 
Шарқ тароналари, 
Шарқ тароналари!

Бугун аҳли олам куйлар сен билан,
Дилларга қуёшдек бўйлар сен билан,
Эзгулик ҳақида ўйлар сен билан,
Шарқ тароналари, 
Шарқ тароналари!

Энг мунис куйларга эшик, Самарқанд,
Оппоқ туйғуларга бешик, Самарқанд,
Оламнинг қалбида қўшиқ — Самарқанд,
Шарқ тароналари, 
Шарқ тароналари!

Ашула, мусиқа, жаранглайди соз,
Дўстлик оҳанглари айлагай парвоз,
Тинчлик диёрида бўлинг жўровоз, 
Шарқ тароналари, 
Шарқ тароналари!

Ғайрат МАЖИД

Пандемия туфайли юзага келган беш йиллик танаф
фусдан сўнг ўтаётган “Шарқ тароналари” фестивали
ни барча бирдек соғинган эди. Шу боис, Самарқанддаги 
 санъат байрами ўзгача руҳ ва шукуҳ билан бошланди.

Дарҳақиқат, санъат шундай жозибали қудратки, унинг 
ҳар бир оҳангида, сўзида, хаттиҳаракатларида дунёвий эзгулик 
 ҳодисаси бор. Бу эзгулик тараннуми миллати, дини, ирқи, ижтимоий мансуб
лигидан қатъий назар, халоскор куч бўлиб майдонга чиқмоқда.

Бу гўзал лаҳзалар шоирларнинг қалбидан қоғозга кўчаётгани ҳам бор 
гап. Қуйида “Шарқ тароналари”га бағишланган ана шундай ҳассос илҳом 
намунасини эътиборингизга ҳавола этамиз.

Шуку²



МЕН НЕЧУН СЕВАМАН ЎЗБЕКИСТОННИ?

33йиллигига 
интервью

Мустаµиллигимизнинг Ота макондан олисда яшаш ҳеч бир замонда осон бўлмаган. Чунки бунда 
инсон доим соғинч туйғуси билан яшайди. Тўғри, бугун техник тараққиёт са-
баб юртдошлар, яқинларингиз билан доим суҳбатлашиш, ватандаги ўзгариш-
лардан хабардор бўлиш мумкин. Аммо ҳеч бир техник имконият бу соғинчга 
малҳам бўла олмайди.  

“Янги Ўзбекистон” газетасининг “Мустақиллигимизнинг 33 йиллигига  
33 интервью” рукни орқали хориждаги ватандошларимиз, меҳнат муҳожир-
лари ва чет элларда таҳсил олаётган ёшларга минбар бердик. Юртдан олисда, 
унинг соғинчи билан яшаётган инсонларнинг самимият ила айтган дил изҳори 
Сиз азиз ўқувчини бефарқ қолдирмайди, деган умиддамиз. 

Таҳририят

5КЎЗГУ

НьюЙоркдаги университетда Ўзбекистон ҳақида тақдимот тайёрлашга тўғри 
келди. Профессорлар, талабалар орасида менинг Муҳаммад Хоразмий, Ибн 

Сино, Мирзо Улуғбек, Имом Бухорий сингари етакчи олиму уламолар юртидан 
келганимни билгач, ҳайрат билан қараганлар, ҳавас қилганлар бўлди. 

2024 йил 27 август, 172-сон

2022 йили “Эл-юрт умиди” жамғарма-
си стипендиати бўлиб, АҚШга йўл олдим. 
Ўша сафар мени тез улғайтирди, шу билан 
бирга, кўплаб саволларимга жавоб топи-
шимга имкон берди. Самолёт парвозга 
ҳозирланаркан, шунча йил сени бағрида 
асраб-авайлаган, нон-туз билан сийлаган, 
ўқиб-изланишинг учун имкону имтиёз-
лар берган ватанинг, маҳалланг, ота-онанг, 
устозларинг, дўстларинг — барчасини 
соғина бошлайсан. Ватандан узоқлашга-
ним сари бу соғинч кучая борди. Энг тан-
сиқ туйғу юрт соғинчи эканини илғадим.

Ватан қадри не эканини мусофирлик 
яққол англатади. Тонгда ҳовлида мусича-
ларнинг ку-кулашидан тортиб, иссиқ нон, 
қаймоғу меваларгача ёдга солади. Истара-
си иссиқ одамларни қўмсайман. Асрлар 
ўтса-да, муҳташам қиёфасини, тарих ва 
замон тамаддунини ўзида бирлаштирган 
Самарқанд, Тошкентни соғинаман. Тева-
рак-атрофдан уларни эслатувчи аломат-
ларни жавдираб излайман. Топа  олмайман. 

ёшлигимиздан “Ватанни севмоқ ий-
мондандир” деган ҳикматни эшитиб 
катта бўлганмиз. Лекин бу сўзларнинг 
асл маъносини ўзга юртга келгандан 
кейин яна ҳам чуқурроқ англадим. Ва-
танга муҳаббат юксак инсоний фазилат 
эканини ота-онам, оилам, фарзандла-
рим, яқинларимни кўрганимда чуқур 
ҳис қиламан. Ўзбекистонни, туғилиб 
ўсган шаҳримни, маҳалламни ҳавосидан 
тортиб, сувларигача соғинаман. Ватанга 
бўлган меҳр инсонни ҳар доим ўз домига 
тортиб тураркан. 

Бир томондан ўз устимда ишлаб, били-
мимни ошираётганим, Европа давлатлари-
да саёҳатда бўлаётганимдан хурсанд эдим. 

Ўзбек халқининг маданияти, санъати, 
маросимлари, байрамлари, тили, илм-фа-
ни, адабиёти ҳақида қанча гапирсак оз. 
Бош қаларга ўхшамайдиган урф-одат ва 
анъаналари, афсоналари, миллий қў-
шиқлари, эртаклари бор. ёки ҳунарманд-
ликни олайлик. Бу ижод намуналари юк-
сак сифати ва ўзгача нафислиги билан 
ажралиб туради. Темирчилар металлдан, 
кулоллар лойдан, тўқувчилар ипакдан, 
ўймакорлар ёғочдан геометрик жиҳатдан 
мукаммал нақшлар ва уйғун шакллар яра-
тадики, бутун дунёга машҳур бу санъат 
асарларига асло бефарқ бўла олмайсиз. 

Нидерландияда 7 йилдан буён яшай-
ман. Шу давр мобайнида ўзбек мадания-
тини фахр ва муҳаббат билан тарғиб этиб 
келяпман. Чунки ватанингни, халқингни 

2007 йил Порту шаҳрида реабили-
тация клиникаси очишга муваффақ 
бўлдим. Ўз йўналишим, муаллифлик 
методикамни яратганим учун клиника-
ни Terapias Karimov, деб номладим. Бу 
ном шарифим, боболарим исмига ҳур-
мат белгиси. Шу орқали ўзбеклигимни, 
Ўзбекистондай гўзал диёр фарзанди 
эканимни клиникамга келган ҳар бир 
инсонга эслатиб тураман. 

Клиника ҳозиргача муваффақиятли 
фао лият юритиб келмоқда. Кинезиология-
ни ривожлантирган инсон — Мичиган 
университети профессори Дэвид Лиф би-
лан танишишим чинакам омад эди. Унинг 
бутун дунёга машҳур шогирдлари Жозеф 
Шефер методикаси эътиборимни тортди. 
2014 йил бошларида Германиянинг Ган-
новер шаҳрида шифокорлар учун очилган 
нейрокинезиология йўналишини ўрга-
нишни бошладим. Ҳозирги кунда Порту-
галияда нейрокинезиология  йўналишида 

“ПАРИЖНИНГ ЭНГ ГЎЗАЛ РЕСТОРАНЛАРИН,
БИТТА ТАНДИРИНГГА АЛИШМАСМАН МЕН”

ВАТАНИМДА БЎЛИШНИ ОРЗУ 
ҚИЛИШДАН ЧАРЧАМАЙМАН

КЛИНИКАМИЗ ПЕШТОҚИДА БАЙРОҒИМИЗ БОР

ГЕРМАНИЯДА ЎЗБЕКИСТОННИНГ НАФАСИНИ 
ҲИС ҚИЛИБ ЯШАЙМАН

Муҳаммад Юсуф: “Парижнинг энг гў-
зал ресторанларин, Битта тандирингга 
алишмасман мен”, дея биз каби мусофир-
ларнинг кўнглидаги гапни топган!

ёдимда, жамғарма гранти танловида 
комиссия аъзоларидан бири мендан мил-
лий ифтихор нима эканини сўради. Мен 
буюк муҳаддис Имом Бухорий хоки ётган 
жойдан эканим, хорижликлар тасаввурида 
эртакларни ёдга солувчи гўзал Самарқан-
дим ва ўзбек тилим мени ҳамиша ғурур-
лантиришини айтдим. Бугун бу савол так-
рор берилса, бу рўйхат анча узаяди... 

Нью-Йоркдаги университетда Ўзбекис-
тон ҳақида тақдимот тайёрлашга тўғри 
келди. Профессорлар, талабалар орасида 
менинг Муҳаммад Хоразмий, Ибн Сино, 
Мирзо Улуғбек, Имом Бухорий сингари 
етакчи олиму уламолар юртидан келга-
нимни билгач, ҳайрат билан қараганлар, 
ҳавас қилганлар бўлди. 

Хорижда кузатган ўзига хос жиҳатимиз 
бор. Бизда фарзанд тарбиясига алоҳида 

аҳамият қаратилади. Бу фазилатга ҳам-
ма ҳурмат билан қарайди. Хорижликлар 
ўзбек фарзандларининг ота-онасига му-
носабатини қадрлайди. Бундан ташқари, 
оилавий қадриятлар, урф-одатларга ҳавас 
қилади. Жаҳонга намуна бўлишга арзий-
диган ўзбекона моделдан фахрланаман. 

Ортга назар ташласам, орзу-умидлар, 
армонлар, уринишлар ва тикланиш лар 
кўз олдимда кинотасмадай жонланади. 

Ҳар қандай ютуқ ва эришилган нати-
жалар аввалида тўғри шакллантирилган 
мақсад, ният туради. Тақдир мени нуфузли 
Колумбия университетида грант асосида 
таҳсил олишга йўллади. Дунёга ўз сўзимни 
айтишга имкон берди.

Мақсадларим бирин-кетин амалга 
ошишига ишонаман. Чунки ортда бизни 
суягувчи ватанимиз, дуо қилувчи халқи-
миз, салоҳиятимизга ишонувчи давлати-
миз турибди. 

Шуҳрат ТОҒАЕВ, 
Колумбия университети 

докторанти

Иккинчи томондан буларнинг барчаси ва-
тан соғинчи олдида ҳеч қандай қийматга 
эга эмас эди. Бу туйғуни ўтган йили Бер-
лин шаҳрида Ўзбекистоннинг Германия-
даги элчихонаси ташкил қилган Наврўз 
байрамида янада теранроқ ҳис қилдим. 
Чунки у ерда ўзбекистонлик 300 га яқин 
юртдошимиз билан учрашдим. “Заковат” 
интеллектуал ўйини, юртимиздан келган 
санъаткорлар ижросидаги куй-қўшиқлар,  
миллий таомларимиз намойиши мени бир 
зум ватан бағрига элтди. Ўзбекистоннинг 
нафасини ҳис қилдим. 

Яқинда Париж шаҳрида бўлиб ўтган 
олимпиадада юртдошларимиз чиқишла-
рини ҳамкасбларимиз билан бирга кузат-
дик. Уларнинг ютуқларидан ҳаяжонла-
нарканман, кўзимдаги ёшни бошқаларга 
сездирмасликка уриндим. Спортчилари-
миз ғолиб деб эълон қилинганида “Бу 
менинг ватаним, ватандошларим” дея 
ҳайқиргим келди. Шунга қарамай ватан-
ни нима учун севасан, деган саволга жўя-
ли жавоб бера олмайман. 

Мен дунё Ўзбекистонни нафақат 
спорт соҳасида, балки таълим, илм-фан, 
тиббиёт, борингки, барча соҳалар орқа-
ли танишларини хоҳлайман. Айниқса, 
тиббиёт ходимларининг малакаси юқори 
бўлиши керак. Чунки Германияда ёшлар-
нинг тиббиётни ўрганиши амалиёт би-

лан уйғунликда олиб борилиши яхши 
натижалар бераётганига гувоҳ бўлиб 
турибман. Ҳар битта мавзу улар он-

гига чуқур сингдирилиб борилиши мени 
таъсирлантирди. 

Ҳозир Ахен шаҳрида Ўзбекистондан 
келган 12 нафар ҳамкасбим билан ҳар хил 
бўлимларда ишлаяпмиз. Чет тилини би-
лиш даражамиз унчалик яхши бўлмаслиги 
мумкин, бу табиий.  Бошқа чет эллик ҳам-
касбларимизда ҳам бу ҳолат кузатилади. 
Лекин ўзбекистонликларнинг бемор би-
лан мулоқотга киришиши жуда яхши. Ҳеч 
қайси давлатда бўлмаган меҳримиз ёки 
самимийлигимиз бўлса керак, беморнинг 
кўнглига осон йўл топамиз. 

Оғир ҳолатларда беморларга айтади-
ган ширин сўзимиз бор,  уларнинг ёни-
да эканингизни билдириш ҳамма ҳам-
касбларимизнинг ҳам қўлидан келмайди. 
Беморлар ўзбек ҳамширалари, тиббиёт 
ходимларидан жуда ҳам мамнун. Чунки 
бизда халқимизга хос бўлган меҳрлилик 
бор. Яхшиликнинг мукофоти яхшилик, 
деганларидек, биз ҳам миннатдорлик 
туйғуларига тез-тез дуч келамиз. 

Келгусида Германияда ўрганган таж-
рибамни юртимизда қўллаш, ватанимиз-
нинг тараққиётига ҳисса қўшишни ният 
қилганман. Бу менинг энг олий фарзанд-
лик бурчим, деб биламан.

Дилнура БЕРДИЕВА,
ҳамшира

Германия

Инсонда туйғулар, 
тушунчалар кўп. 

Ҳис қилганингни, 
кўнглингдан 

ўтказганингни, 
англаганингни баъзан 

сўз билан ифодалаб 
беришга қийналасан. 

Тўғрироғи, сўз 
топа олмайсан. Мен 
Ўзбекистонни нечун 

севаман? Ватан нима? 
Уни соғиниш нега 

бунчалар тотли, завқли, 
ички, бошқа ҳислардан 
фарқли? Бу саволларга 

қандай жавоб бериш 
мумкин?

Ватанга муҳаббат — 
муқаддас, айни дамда 

инсон тўлиқ таърифлай 
олмайдиган туйғу. Ватан 

бу инсоннинг туғилиб 
ўсган жойи, болалигидан 

меҳр қўйган маскани. 
Шу боис, уни Она юрт 

деб атаймиз.  

юракдан севиш — саодат, унга бўлган 
соғинч ҳисси эса ўзга миллатлар орасида 
юрганингда яққол билинади. Хорижлик-
лар учун ташкил этилган тадбирларда 
 Ўзбекистон маданиятини тарғиб қилар-
канман, фахр билан ватанимдаги ўзгариш-
лар, эришилаётган ютуқлар ҳақида гапи-
риб бераман.

Яқинда “Ватандошлар” жамоат фон-
ди томонидан ўтказилган “Сиз Ўзбекис-
тонни биласизми?” онлайн викторинада 
ғолиб бўлдим.  Бу менга 9 та давлатдан 
беллашувда муваффақиятли қатнашган-
лар қаторида ватанимизнинг замонавий 
масканлари, зиёратгоҳ ҳамда тарихий қа-
дамжоларига саёҳат қилиш имконини бер-
ди. Меҳмонларга юртимизнинг ҳар бир 
тошу тупроғи ҳақида гапириб бердим. 

Эйндҳовен шаҳрида хонатлас фести-
валини ўтказдик. Хорижликлар миллий 
қадриятларимиз рамзига айланган атласга 
катта қизиқиш билдирди. Бу тадбир менга 
миллийлигимиз тимсоли бўлган атласи-
миз тўғрисида келаси йил бундан-да кенг 
аудиторияда кўпроқ маълумот беришга 
ундади.   

“ASML Marathon Eindhoven” халқаро 
марафонидаги 5 километрли оммавий 
пойгада 60 миллат вакиллари қаторида 
илк бор иштирок этдим. Спорт тадбири 
халқаро обрўга эга бўлиб, ёшлар учун 
ажойиб воқеадир. Бу нафақат спорт тад-
бири, балки алоқа ва инновация рамзига 
ҳам айланиб келмоқда. 25 мингдан ор-
тиқ югурувчи ҳаракатини 200 мингдан 
зиёд томошабин иштиёқ билан кузатди. 
Ўзбекистон байроғини баланд кўтариб 
омма орасида юрсангиз, сиз ҳеч қачон 

унутмайдиган фахр туйғусини ҳис қи-
ларкансиз! 

“Ватандошлар” жамоат фонди 
ҳамда мамлакатимизнинг Бенилюкс 

давлатларидаги элчихонаси вакиллари би-
лан ҳамкорликда ташкил этилган  “Ўзбек 
тили фестивали — илк бор Нидерлан-
дияда” мавзусидаги тадбирда турли мам-
лакатлардан келган 50 дан ортиқ меҳмон 
иштирок этди. Тадбирда юртимизнинг 
“Халқлар дўстлиги” кўкрак нишони билан 
тақдирландим. 

Ҳаётда ҳар бир инсоннинг, ҳар бир 
миллатнинг нимага эришиши, ҳеч шубҳа-
сиз, унинг орзу-ҳаваси, қилган нияти ва 
шу йўлдаги интилишига бевосита боғлиқ. 
Шундай экан, мен ҳар доим ватанимда 
бўлишни орзу қилишдан чарчамайман. 
Иқтидорлиларни бирлаштирувчи ва бош-
қаларнинг ҳаётини жиддий ўзгартириши 
мумкин бўлган ишларга ҳисса қўшишни 
истайман. Негаки, она юртимда узоқ муд-
датли лойиҳаларга қўл урсам дейман. 

 
Гулбаҳор ЖАЛИЛОВА, 

 “Ватандошлар” жамоат 
фондининг Эйндҳовен шаҳридаги 

волонтёри

Албатта, инсон хоҳлаган 
жойда яшаши, дунё 

бўйлаб саёҳат қилиши 
мумкин. Лекин у қаерда 

бўлмасин, ватанининг 
бир бўлагини ўзи билан 

олиб юради. Унинг 
қалбини она замин 

тафти иситиб туради.  
Қаерда бўлманг, бу куч 

сизни асраб-авайлайди, 
қоқилсангиз, оёқда 
мустаҳкам туришга 

ёрдам беради. Шундай 
заминни, шундай қувват 

берадиган ватанни 
севмай бўладими? 

Уни ҳар кўрганимда юртимни, жонажон халқимизни эслайман

Португалиядаги 
фаолиятимни 

2000 йили 
қурилиш соҳасида 

бошлаганман. 3 йил 
давомида португал 

тилини ўрганиб, Порту 
шаҳридаги тиббиёт 

университетида 
таҳсил олдим. 
Реабилитация 

соҳасида, яъни 
организмни қайта 

тиклаш, инсон 
физиологиясини 

нормал ҳолатда 
ушлаш, танадаги 

оғриқларни йўқотиш 
бўйича илмий иш 

қилдим. иккита клиникамиз ишлаяпти. Нейроки-
незиология дори-дармонсиз, организмда-
ги имкониятларини ишга солган ҳолда 
физиологияни 100 фоиз асл ҳолатига қай-
тариш методикасидир. Инновацион, янги 
йўналиш бўлгани учун клиникамизга бу-
тун дунёдан мижозлар келади. АҚШ, гер-
маниялик мутахассислар беморлар дарди-
га дармон бўлмоқда. Нейрокинезиология 
келажак тиббиёти, дея эътироф этилаётга-
ни соҳамиз эртасидан даракдир.

Йигирма тўрт йил давомида чет элда 
яшаган бўлсам-да, ўзбек фарзанди эка-
нимни бир дақиқа унутганим йўқ. Ўзга 
юртда ватан қадрини янада чуқурроқ 
анг ларкансан киши. Соғинч билан тонг 
оттириш ҳиссини узоқдагилар яхши би-
лади. Мен ватанни нима учун севаман, 
дея ўйлайман баъзан. Жуда кўп дав-
латларда бўлганман. Ўзбек маданияти, 
урф-одатларини ҳеч қаерда учратмадим. 
Ўзбек халқига хос бўлган дастурхон 
устидаги одоб, ота-онага муносабат, 
ҳурматни чет элда кўрмадим. Бу менинг 

ватаним, шу ерда туғилдим, ўсдим. 
 Ватан — яқинларинг дийдори, болала-
ринг кулгиси, элу юрт меҳри. 

Ватан соғинчи ўзгача ҳис. Биласизми, 
чет элда яшаган пайтимда юрт байроғини 
топиб келдим. Ҳозир байроғимиз клини-
каларимиз пештоқида ҳилпираб турибди. 
Уни ҳар кўрганимда юртимни, жонажон 

халқимизни эслайман.
Афсус, узоқ йиллар хорижда 

бўлдик. Тажрибамиз билан вата-
нимизга хизмат қила олармиканмиз, 

деб орзу қилиб келганмиз. Бугун эса 
орзуларимиз ушалиб, юрт корига яраш 
саодати билан юзма-юз турибмиз. 2023 
йилда давлатимиз раҳбари биз — хо-
риждаги ватандошлар билан алоҳида 
суҳбат ўтказди. Бундай учрашувни орзу 
қилардик. Билимимиз, чет элда олган 
тажрибамизни Ўзбекистонда қўллашга 
йўл очилди. Ўша йили юртимизда ҳам 
фао лиятимизни йўлга қўйдик. Қисқа 
вақт ичида кўплаб инсонларга ёрдам 
беришга муваффақ бўлдик. Кўп оғир ка-
салликларнинг олди олиниб, инсонлар-
га саломатлигини қайта тиклашга имкон 
яратиб беришга ҳаракат қилдик.

Яқинда Нукус шаҳрида тадбиркор-
лар билан бўлиб ўтган очиқ мулоқотда 
ватандошлар сафида турганим кўнг-
лимни осмон қадар юксалтирди. Шу 
учрашувда нейрокинезиология методи-
касини Ўзбекистонда кенг татбиқ этиш 
бўйича таклиф билдирдим. Давлати-
миз раҳбари Нукусда шундай клини-
ка ташкил этиш бўйича тавсия берди. 
 Масъулларга вазифалар юклатилди. 
Айни пайтда янги клиника лойиҳаси 
устида ишлаяпмиз. 

Суҳбатилла КАРИМОВ,
шифокор

Португалия

Яқинда Париж шаҳрида бўлиб ўтган олимпиадада 
юртдошларимиз чиқишларини ҳамкасбларимиз 
билан бирга кузатдик. Уларнинг ютуқларидан 
ҳаяжонланарканман, кўзимдаги ёшни бошқаларга 
сездирмасликка уриндим. Спортчиларимиз ғолиб 
деб эълон қилинганида “Бу мениинг ватаним, 
ватандошларим” дея ҳайқиргим келди. Шунга 
қарамай ватанни нима учун севасан, деган саволга 
жўяли жавоб бера олмайман. 

“Ватандошлар” жамоат фонди ҳамда мамлакатимизнинг Бенилюкс 

давлатларидаги элчихонаси вакиллари билан ҳамкорликда ташкил этилган 

“Ўзбек тили фестивали — илк бор Нидерландияда” мавзусидаги тадбирда 

турли мамлакатлардан келган 50 дан ортиқ меҳмон иштирок этди. Тадбирда 

юртимизнинг “Халқлар дўстлиги” кўкрак нишони билан тақдирландим. 

6 МАъРИФАТ

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 2911.

41126 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Бекқул Эгамқулов
Мусаҳҳиҳ: Малоҳат Мингбоева
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 01:00  Топширилди — 01:35

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

Кенг қамровли ташаббусларга, интерактив лойиҳаларга, муҳокамаларга бой “Илмфан 
ва таълим”, “Шаҳарсозлик ва меъморчилик”, “Санъат ва бадиий ҳунармандчилик”, 

“Анъаналар”, “Янги Ўзбекис тон — Учинчи Ренессанс”, “Давлатчилик тарихи” бўйича 
кўплаб муҳим тақдимотлар ҳам конгресс кун тартибидан ўрин олди.

Доктор Карим ИФРАК, 
Франция миллий илмий тадқиқотлар маркази 

лойиҳа директори:
— Ўзбекистонда Қуръони каримнинг энг кўҳна ва 

нодир қўлёзмалари сақланади. Ҳазрати Усмон Мусҳа-
фи ва милодий VIII асрда номаълум хаттот томонидан 
кўчирилган “Катта Лангар Қуръони” жуда ноёб нус-
халардир. Бундан ташқари, Амир Темур давридаги 
 Қуръон ҳам мавжуд. Уларнинг айрим саҳифалари қис-
ман Франция, қисман Америка ва Қатар давлатлари му-

зей ва кутубхоналарида сақланмоқда. Бугун конгрессда 
“114 Қуръон” лойиҳаси номли видеоролик намойиш этил-

ди. Унда турли давлат музейларида сақланаётган Қуръон нус-
халарини битта нашр остида бирлаштириш ва янги факсимиле 

нусхаси чоп этилиши маълум қилинди. Бу жуда улуғ иш. Шунда барча қилинаётган ишлар, олиб 
борилаётган тадқиқотларни ягона бир манбада сақлаш ва барча учун танишиш имкони бўлади.

Фурсатдан фойдаланиб, Ўзбекистон раҳбарига ислом динининг асл моҳиятини халқаро жамоат-
чиликка етказиш борасидаги саъй-ҳаракатлари учун миннатдорлик билдираман. 

Президент бошчилигида бунёд этилаётган Ўзбекистондаги Ислом цивилизацияси маркази келажакда 
тинчликнинг, илм-маърифатнинг қадрига етадиган халқлар учун ғурур ва ифтихор рамзи бўлади. 

“Янги Ўзбекистон” мухбири 
Нодир МАҲМУДОВ ёзиб олди. 

Халқаро анжуман

IRCICA, ICESCO, TURKSOY сингари халқаро ташкилотлар  
“Ал-Фурқон” фонди, Халқаро Туркий академия масъуллари ҳамда 
дунёнинг 35 давлатидан 300 га яқин олимлар, мутахассислар, 
тадқиқотчилар иштирокида бўлиб ўтган халқаро конгресснинг 
охирги кунида Ўзбекистондаги Ислом цивилизацияси маркази ва 
Имом Бухорий музейларининг экспозициялари бўйича тақдим 
қилинган лойиҳалар муҳокама қилинди. 

Шунингдек, “Янги Ренессанс: Маданий ме-
росни сақлашда кино ва медианинг ўрни” мав-
зусида TURKSOY халқаро форуми ўтказилди. 
Унда туркий тилли мамлакатларнинг кино 
саноати вакиллари иштирокида “Кино — ме-
рос ҳимоячиси: маданий лойиҳалар ва ташаб-
буслар тақдимоти”, “Глобал медиа ҳамкорлик: 
меросни асраш бўйича маданиятлараро лойи-
ҳалар” каби тадбирлар ўтказилди.

Бундан ташқари, иштирокчилар Ислом 
цивилизацияси маркази мультимедиа блоки 
учун тайёрланган видеороликлар туркуми 
тақдимоти, “Бақтрия тарихи”, “Ўзбекистон 
археологик марваридлари”, “Клавихо”, “Ху-
дойберган Девонов ва немис меннонитла-
ри”, “Мухтор Авезов” лойиҳалари тақдимо-
ти билан танишди.

Конгресс доирасида мамлакатимизнинг 
бой маданий мероси, уни сақлаш, омма-
лаштириш масалалари кўрилди. Ислом 
цивилизациясининг қимматли маданий ва 
маънавий мулкини келажак авлодга етказиш 
каби муҳим мавзуларда муҳокамалар бўл-
ди. Ўзбекистондаги Ислом цивилизацияси 
марказининг келгуси режалари ва лойиҳала-
ри, хусусан, марказ музейининг бўлимлари 
ҳақида маълумот берилди. 

Кенг қамровли ташаббусларга, интерак-
тив лойиҳаларга, муҳокамаларга бой “Илм-
фан ва таълим”, “Шаҳарсозлик ва меъморчи-
лик”, “Санъат ва бадиий ҳунармандчилик”, 
“Анъаналар”, “Янги Ўзбекис тон — Учинчи 
Ренессанс”, “Давлатчилик тарихи” бўйича 
кўплаб муҳим тақдимотлар ҳам конгресс кун 
тартибидан ўрин олди. 

Конгресс давомида замонавий техноло-
гия лар ёрдамида маданий меросни сақлаш 
ва қайта тиклаш масалалари, шунингдек, 
маданий бойликларни ёш авлодга етказишда 
янги инновацион ёндашувларга алоҳида эъ-
тибор қаратилди. 

Бу йилги конгрессда дунёнинг 35 дав-
латидан 300 га яқин олим ва экспертлар, 
жумладан 180 нафар хорижлик, 110 на-
фар ўзбекистонлик олим иштирок этди. 
Конгресс давомида еттита шўъба йиғили-
ши, битта форум, ўнлаб давра суҳбатлари, 

 тақдимотлар, илмий мулоқотлар ташкил қи-
линди. Шунинг дек, Ўзбекистондаги Ислом 
цивилизацияси маркази қўшма лойиҳалари 
бўйича “йўл харитаси”, Халқаро экспертлар 
кенгаши таркиби тасдиқланди.

Қолаверса, Самарқанд декларацияси, Ўз-
бекистондаги Ислом цивилизацияси маркази-
нинг янгиланган концепцияси қабул қилинди. 
Конгрессда фаол иштирок этган чет эллик қат-
нашчилар WOSCUнинг “Олтин китоб” хал-
қаро мукофоти билан тақдирланди. 

Конгресс қатнашчилари Самарқанд 
шаҳри мезбонлик қилаётган яна бир хал қаро 
анжуман — “Шарқ тароналари” халқаро 
мусиқа фестивалининг очилиш маросимида 
иштирок этди. Фурсатдан фойдаланиб, улар-
нинг фикрлари билан қизиқдик. 

ЎЗБЕКИСТОН МАъРИФАТ, ЭЗГУЛИК 
ТАРҒИБОТЧИСИ

Маҳмуд Эрол ҚИЛИЧ, 
Ислом тарихи, санъати ва маданияти тадқиқот

лари маркази — IRCICA директори:
— Ўтмишини билмаган одам келажагини ҳам кўра 

олмайди, дейишади. Бу борада Ўзбекистон Президен-
ти Жаноб Шавкат Мирзиёев томонидан олиб борила-
ётган ишлар ҳар жиҳатдан диққатга сазовор. Айниқса, 
давлатингиз раҳбарининг конгресс сабаб илм аҳлини 
бир жойда жамлаб, яна уларга табрик йўллаши бизни қу-
вонтирди. 

Ўзбекистонлик ҳамкорлар билан тез-тез кўришиб тураман. 
Улар ҳар доим юртингизда маданий меросни ўрганиш, аждодлар 
меросини асраб-авайлаш ва кенг тарғиб этишга боғлиқ янги ташаббуслар амалга оша-
ётганини айтади. Бу Ўзбекистон маърифат, эзгулик тарғиботчиси эканидан далолат.  

“УЧИНЧИ РЕНЕССАНС” ҒОЯCИ — 
ЯНГИ ЎЗБЕКИСТОН ИФОДАСИ

Султон РАЕВ, 
Халқаро туркий маданият ташкилоти — 

TURKSOY раиси:
— Сўнгги йилларда янги Ўзбекистонда маъ-

навий-маърифий, сиёсий, ижтимоий ва иқтисодий 
жиҳатдан кенг қамровли янги ислоҳотлар амалга 

ошириляпти. Ўзбекистон Президентининг “Учинчи 
Ренессанс” ғояcи бугун янги Ўзбекистонни ифодала-

моқда. Мамлакатда юз бераётган мафкуралар, ғоялар ва 
илғор ташаббуслар дунёга юртингизнинг маънавий қиёфа-

сини намоён этмоқда ва кўплаб давлатларга ўрнак бўлмоқда.

ИЛМ АҲЛИ ЎЗБЕКИСТОННИНГ 
ДЎСТЛАРИ

Ирина ПОПОВА, 
Россия фанлар академиясининг Шарқ қўлёз

малари институти директори:
— Мен фаолият юритадиган институтда Марка-

зий Осиё, хусусан, Ўзбекистон тарихига оид кўп-
лаб қўлёзмалар ва аждодларингиз қаламига мансуб 
асарлар бор. Биз бугунгача уларнинг кўпчилигини 
юртингиз олимлари, илмий доиралар вакиллари билан 
тадқиқ этганмиз. Бунинг учун энг яхши шароитни, ал-
батта, Президент Шавкат Мирзиёев яратиб берди. Энди эса 
илм аҳлини Ўзбекистоннинг дўстлари демоқда ва бундай муно-
сабатдан кейин биз ҳамкорликка тайёрмиз. Ўйлайманки, биргаликдаги ҳаракатларимиз 
туфайли Қуръони каримнинг нодир нусхаларини факсимиле (фото нусха) қилишимиз, 
бошқа қўлёзмаларни тадқиқ этишимиз мумкин. 

Доктор Шокир САЛОҲ, 
Ислом олами Робитаси конференциялар ва тад

бирлар бўйича директори:
— Конгрессга таклиф учун миннатдорлик бил-

дираман. Биз Имом ал-Бухорий мажмуаси билан 
танишдик. Аждодлар меросини асраб-авайлаш 
орқали Ўзбекистон бугун барча ислом олами вакил-
ларини муштарак бўлишга чорлаяпти. Чунки Имом 

Бухорий ислом оламида нуфузли шахс. Унинг илмий 
фаолиятини чуқур ўрганиш дунёга янги илмларни бе-

ради. Ўзбекистон раҳбари мана шундай буюк ишларга 
йўл очаётгани, албатта, қувонарли. 

Доктор Сомиа Жакта БУХАДЕФ, 
ICESCOнинг UNESCOдаги делегацияси раҳбари: 
— Дунёнинг 54 мамлакатида ваколатхонамиз бор. 

Ўзбекистондаги Ислом цивилизацияси маркази 
бизда алоҳида қизиқиш уйғотган. Чунки марказ 
жуда катта меросни ўрганишни ва оммалаштириш-
ни мақсад қилган. Бу марказ Президент Шавкат 
 Мирзиёевнинг ташаббуси экани қувонарли. Чунки 
давлатингиз раҳбари нафақат ислом таълимоти, 
ислом санъати, Ренессанс даври алломалари тари-
хи каби кўплаб ўрганилиши лозим бўлган билимлар 
учун имконият яратмоқда.

Натали БОНДИЛь, 
Франциянинг Араб дунёси институти директори:

— Франция ва Ўзбекистон етакчилари ташаббуси 
билан бир муддат олдин Францияда ташкил этилган 
кўргазма икки мамлакат олимларининг мулоқот 
майдонини ташкил этди. Биз бу кўргазмани ўтка-
зиш асносида ҳали ўрганилиши керак бўлган ноёб 
артефактлар борлигини билганмиз. Икки мамлакат 
ташаббуси янги кашфиётларни бошлаб берди. Бу-
гунги конгресс Ўзбекистоннинг тарихни ўрганиш ва 

оммалаштиришга жиддий киришганини билдиради. 
Ўзбекистон Президенти томонидан йўлланган табрик 

ўз навбатида бутун дунё илмий доираларига янгича 
илҳом берди. 

КОНГРЕСС ҲАМКОРЛИККА ЙЎЛ ОЧДИ

Доктор Музаффар ШЕКЕР, 
Туркия Фанлар академияси Президенти:

— Бугун ўзбек ва турк олимлари ўзаро ҳамкор-
лиги туфайли кўплаб салмоқли натижаларга эриш-
ди. Бунга икки мамлакат етакчиларининг дипло-
матик алоқалари ва дўстона муносабатлари сабаб, 
десам адашмайман. Юртингизда маданий меросни 
ўрганиш ва оммалаштириш, ислом олами аллома-
лари ва буюк аждодлар тарихини ўрганиш бўйича 

яратилган шароитлар ана шу эришилган натижа-
ларнинг пойдевори бўлиб хизмат қиляпти. Бизнинг 

Фанлар академиямиз ҳамда унинг илмий ходимлари 
доим ҳамкорликка тайёр.

ЎЗ ВАҚТИДАГИ ЖУДА МУҲИМ ҚАДАМ

Дамир МУХЕТДИНОВ, 
Россия Федерацияси Мусулмонлар идораси 

 раисининг биринчи ўринбосари:
— Ўзбекистон ва Россия муносабатлари ўзининг 

янги бир палласига кўтарилмоқда. Бунда диний-маъ-
рифий соҳалар муҳим аҳамият касб этади. Юртин-
гизда шу йўналишда амалга оширилаётган ишларни, 
саъй-ҳаракатларни олқишлаймиз. Чунки бу ўрганиш-
лар, тадқиқотлар натижасида нафақат тарих ойдин-
лашади, балки муқаддас динимизнинг маърифати ҳам 
янада кўпроқ намоён бўлади. Бу эса ҳозирги зиддиятли 
бир даврда жуда ҳам аҳамиятли. Ҳа, Ўзбекистон ўз вақти-
да муҳим қадам ташламоқда.  

Доктор Тан ҲУСИМ хоним, 
Қатар Миллий кутубхонаси директори:
— Очиғи, бу анжуманда иштирок этишни жуда ис-

таган эдим. Чунки олдинги йилларда унинг фаолия-
тини ижтимоий тармоқлар орқали кузатганман. Ҳо-
зир Имом ал-Бухорийдай алломалар юртида эканим 
ва уларнинг ворислари билан ёнма-ён турганимдан 
хурсандман. Ислом оламида Имом ал-Бухорийни 
билмаган инсон йўқ. Мусулмон оламига хос кўплаб 

кашфиётлар ҳам ушбу аллома номи билан боғлиқ. Та-
рихни, ислом тарихини ойдинлаштиришда ҳам Бухорий 

шахси муҳим аҳамиятга эга. Ўзбекистон Президентининг 
аллома ҳаётини, илмий фаолиятини ўрганиш билан боғлиқ 

билдираётган таклифлари олимларни, уламоларни янада жипс бўлишга чорламоқда. Бунинг 
учун катта раҳмат. 

Муҳаммад алАдиб бин САМУРИ, 
Малайзия Миллий университети ҳузуридаги Ислом 

цивилизацияси институти директори ўринбосари:
— Мен Имом Бухорийнинг ҳаёти ҳақида анима-

цион фильм яратиш таклифини илгари сурдим. У 
ёшлар аудиториясига мўлжалланган бўлиб, Ўзбекис-
тон, умуман, дунё болалари учун фойдали бўлади. 
ёшлар Имом Бухорий каби тарихий шахсларини ту-
шуниши ва қадрлаши керак. Анимацион фильмлар 
орқали Имом Бухорийнинг ҳаётини тарғиб қилиш, 
унинг билимларини ёш авлодга ўргатиш мумкин. Бу 
орқали ёшлар билимга ҳурмат билан қарашни ва уларни 
қаерда бўлмасин қабул қилишни ўрганади. 

БУюК ИШЛАРГА ОЧИЛАёТГАН ЙЎЛ

ИМОМ БУХОРИЙ ҲАҚИДА АНИМАцИОН ФИЛьМ ЯРАТИЛАДИ

ДУНёДАГИ ҚУРъОН НУСХАЛАРИ ФАКСИМИЛЕЛАРИНИНГ 
ЯГОНА БАЗАСИ БЎЛИШИ КЕРАК

АЛЛОМАЛАР юРТИДА ЭКАНИМ ВА УЛАРНИНГ ВОРИСЛАРИ 
БИЛАН ёНМА-ёН ТУРГАНИМДАН ХУРСАНДМАН

МАРКАЗ БИЗДА АЛОҲИДА ҚИЗИҚИШ УЙҒОТГАН

ДУНё ИЛМИЙ ДОИРАЛАРИ ЯНГИЧА ИЛҲОМ ОЛДИ

КЕНГ ҚАМРОВЛИ ТАШАББУСЛАР, 
ИНТЕРАКТИВ ЛОЙИҲАЛАР ВА МУҲОКАМАЛАР
Самар¿андда “Буюк аждодлар мероси — учинчи ренессанс пойдевори” 

VIII хал¿аро конгресси ºз ишини якунлади

